
ᐊᖏᖅᑕᑦ: ᒪᐃ 2017  ᒪᑉᐱᒐᖅ 1 ᐅᑯᓇᓂ 13 

ᐃᓱᓕᕝᕕᑦᓴᖅ: ᒪᐃ 31, 2022              

       
ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ    ᓄᓇᓕᓐᓂ ᐳᓚᕋᑦᑐᓕᕆᓂᖅ ᐱᖅᑯᓯᓕᕆᓂᖅ ᐊᒻᒪᓗ 

ᐃᖏᕐᕋᔪᓕᕆᓂᖅ      ᖃᓄᐃᓕᐅᕐᕕᐅᔪᓄᑦ ᐊᐃᑦᑐᐃᓂᕐᒧᑦ ᐊᑐᐊᒐᖅ 

 

ᐊᑐᐊᒐᕐᒧᑦ ᒪᓕᒐᐃᑦ 

ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᓂᒪᓂᖃᖅᑐᖅ ᐱᕚᓪᓕᑎᑦᓯᓂᕐᒧᑦ ᑲᔪᓯᒍᓐᓇᕐᓂᖏᓐᓂᒃ 

ᐳᓚᕋᑦᑐᓕᕆᓃᑦ ᐱᖅᑯᓯᓕᕆᓂᕐᒨᖓᔪᓪᓗ. ᐅᓇ ᑮᓇᐅᔭᓄᑦ ᐊᑐᐊᒐᖅ ᐱᕈᖅᐸᓪᓕᐊᒍᑕᐅᓂᐊᖅᑐᖅ 

ᐃᓚᒍᑦᓯᐅᑎᓗᓂᓗ ᐊᑑᑎᓕᓐᓄᑦ ᐱᕙᓪᓕᐊᑎᑕᐅᓂᖏᓐᓄᑦ ᑖᒃᑯᐊ ᐱᒻᒪᕆᐊᓗᐃᑦ.  

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ ᐊᑐᐊᒐᖅ ᓴᖅᑮᒍᑕᐅᔪᖅ ᑐᑭᖏᓐᓂᒃ ᒪᓕᑦᑕᐅᒋᐊᓕᓐᓂᓪᓗ 

ᒥᓂᔅᑕᐅᕕᐅᑉ ᐃᑲᔪᖅᓯᒐᓱᐊᕐᕕᒋᓂᐊᖅᑕᖓᓂᒃ ᐱᕚᓪᓕᖁᓪᓗᒋᑦ ᐃᑲᔪᖅᑐᖅᑕᐅᓂᖏᑦ ᐅᑯᓅᓇ ᑮᓇᐅᔭᐃᑦ 

ᐊᐅᓚᓂᖏᑦᑎᒍᑦ:  

 ᐅᐃᒍ A: ᐱᒋᐊᖅᐸᓪᓕᐊᓂᖅ, ᓴᖅᑮᓂᖅ, ᐃᓕᓐᓂᐊᕐᓂᕐᓗ 

 ᐅᐃᒍ B: ᑲᒪᒋᔭᐅᔪᒧᑦ ᐱᕙᓪᓕᐊᓂᖅᒪᓂᒪᑎᑦᓯᓂᕐᓗ 

 ᐅᐃᒍ C: ᐋᖅᑭᐅᒪᔾᔪᑎᓄᑦ ᐱᕚᓪᓕᕈᑏᑦ 

 

ᑐᓐᖓᕕᐅᔪᑦ 

ᐅᓇ ᐊᑐᐊᒐᖅ ᑐᓐᖓᕕᖃᖅᑐᖅ ᐅᑯᓇᓐᖓᑦ ᐃᓄᓐᓄᑦ ᐃᓅᓯᕐᒨᖓᔪᓄᑦ ᐊᑐᖅᑐᖁᑎᒋᔭᐅᔪᓄᑦ ᖃᐅᔨᒪᓕᑕᕐᓄᓪᓗ 

ᑐᓐᖓᕕᐅᔪᓄᑦ:  

 ᐱᔨᑦᓯᕐᓂᖅ: (ᐱᔨᑦᓯᕐᓂᖅ ᐊᑐᐃᓐᓇᐅᑎᑦᓯᓂᕐᓗ ᐃᓚᒥᓐᓄᑦ ᓄᓇᓕᓐᓄᓪᓗ) ᓇᒻᒥᓂᖅ ᓱᖏᖅᑑᑎᒋᒍᓐᓇᖅᑐᑦ 

ᐃᓄᐃᑦ, ᐃᓚᒌᒃ ᓄᓇᓖᓪᓗ ᐱᕚᓪᓕᖅᑎᑕᐅᓂᐊᖅᑐᑦ ᐱᕙᓪᓕᐊᓂᖏᓐᓄᑦ ᑐᑦᓯᕋᖅᑑᑦ ᐱᔪᓐᓇᕐᓂᖏᑦᑕ. 

ᑲᔪᓯᓂᖃᕈᓐᓇᖅᑐᖅ ᓄᓇᓕᓐᓂ ᐳᓚᕋᑦᑐᓕᕆᓃᑦ ᐱᖅᑯᓯᓕᕆᓃᓪᓗ  ᐱᒃᑯᒋᔭᖃᑦᓯᐊᖅᑐᖅ ᐊᕙᑎᒥᒃ 

ᑲᑦᓱᖓᐃᒍᑕᐅᑦᓱᓂᓗ ᐅᕕᒃᑲᕐᓄᑦ − ᓯᕗᓂᑦᓴᑎᓐᓄᑦ − ᐃᓚᐅᑎᓕᕐᓗᑎᒃ ᓄᓇᓕᓐᓂ 

ᐳᓚᕋᑦᑐᓕᕆᓂᕐᒨᖓᔪᓄᑦ ᐱᖅᑯᓯᕐᒨᖓᔪᓄᓪᓗ.  

 ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: (ᐱᔭᕆᐅᖅᐸᓪᓕᐊᓂᖅ ᑕᑯᓐᓈᕐᓂᒃᑯᑦ, ᐱᔭᕆᐅᖅᓴᓂᒃᑯᑦ, 

ᐱᓇᓱᐊᕐᓂᒃᑯᓪᓗ) ᑐᑦᓯᕋᖅᑐᑦ ᐱᔪᓐᓇᕐᓂᖅᑖᕐᓂᐊᖅᑐᑦ ᐱᔭᕆᐊᖅᑕᒥᑎᒍᑦ ᐱᔭᕆᐅᖅᓴᓂᒃᑯᑦ, 

ᐱᓇᓱᐊᕐᓂᒃᑯᑦ ᐊᐅᓚᔾᔭᒋᐊᕐᓂᒃᑯᓪᓗ.  

 ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: (ᐱᓕᕆᖃᑎᒌᓐᓂᖅ ᐱᔾᔪᑎᖃᖅᓱᑎᒃ) ᐱᕈᖅᐸᓪᓕᐊᓂᖓ ᓄᓇᓕᓐᓂ 

ᐳᓚᕋᑦᑐᓕᕆᓂᐅᑉ ᐱᖅᑯᓯᓕᕆᓂᐅᓪᓗ ᑐᓐᖓᕕᖃᖅᑐᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᑦᓴᓕᕆᓂᕐᒥᒃ 

ᑐᓂᒪᓂᖃᕐᓂᕐᒥᓪᓗ ᐊᑯᕐᖓᓐᓂ ᒥᓂᔅᑕᐅᕕᐅᑉ ᑎᒍᒥᐊᖅᑏᓪᓗ ᐳᓚᕋᑦᑐᓕᕆᓂᕐᒥᒃ ᐱᖅᑯᓯᓕᕆᓂᕐᒥᓪᓗ.   

 ᐋᔩᖃᑎᒌᓐᓂᖅ: (ᐋᔩᖃᑎᒌᓐᓂᖅ ᐅᖃᖃᑎᒌᓐᓂᒃᑯᑦ ᐊᖏᖃᑎᒌᓐᓂᒃᑯᓪᓗ) ᑮᓇᐅᔭᐃᑦ ᐃᑲᔪᖅᓯᒋᐊᓖᑦ 

ᑕᕝᕙᐅᔪᓂᒃ ᐃᓪᓗᓂᒃ ᑲᔪᓯᑎᑦᓯᓗᑎᓪᓗ ᐃᑲᔪᖅᓯᒍᑎᓂᒃ ᓄᓇᓕᓐᓂ ᐳᓚᕋᑦᑐᓕᕆᓂᕐᒧᑦ 

ᐱᖅᑯᓯᓕᕆᓂᕐᒨᖓᔪᓂᓪᓗ. ᑕᑯᑦᓴᕈᖅᑎᑕᐅᔪᑦ ᓄᓇᓕᓐᓂ ᐳᓚᕋᑦᑐᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ 

ᑮᓇᐅᔭᐃᑦ ᖃᐅᔨᓴᕋᑦᓴᐅᒋᐊᓖᑦ ᐅᓂᒃᑳᕈᑕᐅᓗᑎᓪᓗ ᐃᑲᔪᖅᓯᒍᑕᐅᓂᐊᖅᑎᓪᓗᒋᑦ ᓯᕗᓂᕐᒥ 

ᖃᓄᖅᑑᕈᑕᐅᔪᓄᑦ ᐅᖃᖃᑎᒌᓐᓂᐅᔪᓄᑦ.  

ᑐᑭᖏᑦ 

ᐅᑯᐊ ᑐᑭᖏᑦ ᐊᑑᑎᔪᑦ ᐆᒧᖓ ᐊᑐᐊᒐᕐᒧᑦ: 

 

ᓴᓇᐅᒐᕐᓂᕐᒧᑦ ᑎᒥᐅᔪᑦ 

ᑕᐃᑲᓂᒋᐊᖅ ᓴᖅᑭᖅᑕᐅᓯᒪᔪᑦ ᑎᒥᐅᔪᑦ, ᖃᓄᐃᑦᑑᒐᓗᐊᖅᐸᑕ ᓴᓇᒪᓂᖏᑦ, ᑕᕝᕙᐅᔪᑦ ᖃᐅᔨᒪᔭᐅᑎᑦᓯᒍᑕᐅᑦᓱᑎᒃ 

ᐃᑲᔪᖅᓯᒍᑕᐅᑦᓱᑎᓪᓗ ᓴᓇᐅᒐᖅᑎᓂᒃ ᓴᓇᐅᒐᖏᓐᓂᓪᓗ.  

 

ᓴᓇᐅᒐᖅᑎ 

ᐃᓄᒃ ᐃᓕᓐᓂᐊᖅᓯᒪᔪᖅ (ᐱᖅᑯᓯᖅᑎᒍᑦ ᐊᒻᒪᓗ/ᐅᕝᕙᓗ ᐃᓕᓐᓂᐊᕐᕕᒃᑯᑦ) ᐊᒻᒪᓗ ᐱᓕᒻᒪᑦᓯᒪᓂᒃᑯᑦ ᓴᓇᐅᒐᕐᓂᕐᒥᒃ; 

ᑐᓂᒪᓂᖃᖅᑐᖅ ᓴᓇᒍᓐᓇᕐᓂᕐᒧᑦ ᐃᓱᒪᒋᑦᓱᒍᓗ ᐃᓅᓯᖓᑕ ᐃᓚᓪᓗᐊᑕᕆᒋᐊᖓ ᐱᓇᓱᐊᕐᓂᒃᑯᑦ; ᐃᓕᑕᕆᔭᐅᑦᓱᓂᓗ 

ᐃᓅᖃᑎᒥᓄᑦ ᖃᐅᔨᒪᔪᕐᔪᐊᓄᓪᓘᓐᓃᑦ ᓴᓇᐅᒐᖏᓐᓅᖓᔪᓄᑦ “ᓴᓇᐅᒐᖅᑎᐅᓂᒃᑯᑦ”. ᐱᖃᓯᐅᑎᔪᑦ 

ᖃᓄᐃᑦᑐᑐᐃᓐᓇᑦᓯᐊᑦ ᓴᓇᐅᒐᓕᐅᖅᑏᑦ ᓴᓇᐅᒐᕐᓂᒃ ᐊᒻᒪᓗ ᐱᖅᑯᓯᓕᕆᕕᓐᓂ, ᐱᖃᓯᐅᑎᑦᓱᑎᒃ, 

ᑖᒃᑯᑑᓐᖏᒃᑲᓗᐊᖅᓱᑎᒃ ᑎᑎᖅᑲᓅᖓᔪᑦ, ᓂᔾᔭᐅᓯᔭᕐᓂᕐᒧᑦ, ᑕᕐᕆᔭᓕᐅᕐᓂᕐᒧᑦ, ᐱᓪᓚᕆᓐᖑᐊᕐᓂᕐᒧᑦ, ᑕᑯᑦᓴᓂᒃ 

ᓴᓇᓐᖑᐊᕐᓂᕐᒧᑦ, ᓴᖅᑮᓂᕐᒧᑦ, ᑎᑎᖅᑑᔭᕐᓂᕐᒧᑦ ᐋᖅᑭᑦᓱᐃᓂᕐᒧᓪᓗ.  

 

ᓴᓇᐅᒐᖅᑏᑦ ᐱᓕᕆᖃᑎᒌᑦᑐᑦ 

ᓴᓇᐅᒐᖅᑏᑦ ᐱᓕᕆᖃᑎᒌᑦᑐᑦ ᐱᓯᒪᔪᑦ ᒪᕐᕉᑐᐊᕈᑎᒃ ᓴᓇᐅᒐᖅᑏᒃ, ᐊᑐᓂᑦ ᓴᓇᐅᒐᖅᑎᐅᓗᑎᒃ.   

 

ᓄᓇᓕᓐᓂ ᐳᓚᕋᑦᑐᓕᕆᓂᖅ 

ᓄᓇᓕᓐᓂ ᐳᓚᕋᑦᑐᓕᕆᓂᖅ ᐱᖃᓯᐅᔾᔨᔪᖅ ᓄᓇᓕᓐᓂ ᐊᐅᓚᓂᐅᔪᓂᒃ ᐱᔨᑦᓯᕋᐅᑎᓂᓪᓗ ᑐᕌᖓᔪᓂᒃ ᐳᓚᕋᑦᑎᓄᑦ 

ᓄᓇᕗᒻᒥ ᓄᓇᓕᓐᓄᑦ. ᐱᖃᓯᐅᑎᔪᑦ ᓄᓇᓕᓐᓂᒃ ᑐᓐᖓᕕᖃᖅᑐᑦ ᓅᑎᑦᓯᔩᑦ ᑎᒥᐅᔪᓪᓗ ᑕᑯᑦᓴᐅᑎᑦᓯᓯᒪᔪᑦ 

ᑐᓂᒪᓂᖃᕐᓂᕐᒥᒃ ᐱᔨᑦᓯᕐᓂᕐᒥᒃ ᐊᕐᕕᑕᖅᑭᓂᒃ, ᐳᓚᕋᑦᑐᓕᕆᓂᕐᒧᓪᓗ ᐊᐅᓚᓂᐅᔪᓂᒃ ᐸᕐᓇᑕᐅᓯᒪᔪᓂᒃ ᓄᓇᓕᓐᓂ 

ᕼᐋᒻᒪᓚᐅᔪᓄᑦ, ᓄᓇᓕᓐᓂ ᐊᖑᓇᓱᑦᑏᑦ ᑎᒥᖏᓐᓄᑦ ᐊᒻᒪᓗ ᓄᓇᓕᓐᓂ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓂᒃ 

ᑎᒥᐅᔪᓂᒃ ᐱᓕᕆᐊᑦᓴᖏᑦ ᐊᑦᑐᐊᓂᖃᖅᑐᖅ ᐳᓚᕋᑦᑐᓕᕆᓂᕐᒧᑦ.  

 

ᓄᓇᓕᓐᓂ ᐳᓚᕋᑦᑐᓕᕆᓂᖅᒧ ᖃᓄᐃᑦᑐᑐᐃᓐᓇᐅᒍᓐᓇᖅᑐᖅ ᐱᖃᓯᐅᑎᑦᓱᑎᒃ ᐃᓱᒪᐃᓐᓇᕿᔪᑦ, ᐃᖅᑲᓇᐃᔭᖅᓯᓐᓈᑦ 

ᓅᓯᒪᓂᖅ, ᑲᔾᔮᕆᐊᕐᓂᖅ, ᐱᖅᑯᓯᕐᓄᑦ ᐅᓂᒃᑳᑦ, ᐳᓚᕋᑦᑎᓄᑦ ᐱᔨᑦᓯᕋᐅᑏᑦ ᓲᕐᓗ ᑐᔪᕐᒥᕖᑦ. ᐊᐅᓚᓂᓕᒫᑦ 

ᑕᑯᑦᓴᐅᑎᑦᓯᒋᐊᓖᑦ ᖃᑭᒪᓇᓱᐊᕐᓂᒃᑯᑦ ᐱᕚᓪᓕᕈᑎᑦᓴᓂᒃ ᓄᓇᓕᓐᓄᑦ.  

 

ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎ 

ᑳᑦᑐᓛᑦᑎᒍᑦ ᐊᖏᖃᑎᒌᒍᑎ ᐊᑯᕐᖓᓐᓂ ᒥᓂᔅᑕᐅᕕᐅᑉ ᑐᑦᓯᕋᖅᑑᓪᓗ ᓇᓗᓇᐃᔭᐃᔫᑉ ᐊᑑᑎᖃᕐᓂᖓᓂᒃ 

ᐊᐃᑦᑑᑕᐅᔫᑉ, ᑐᓂᒪᓂᖃᕐᓂᐅᔪᓂᒃ ᐅᓂᒃᑳᓕᐅᕆᐊᖃᕐᓂᐅᔪᓂᓪᓗ ᐊᖏᖃᑎᒌᑦᓯᒪᔪᓄᑦ.  

 

ᐊᐃᑦᑐᐃᓂᖅ 

ᒪᓕᒐᖃᖅᓱᑎᒃ ᐊᐅᓪᓛᖅᑎᑕᐅᔪᑦ ᑮᓇᐅᔭᐃᑦ ᐊᐃᑦᑐᖅᑕᐅᔪᒧᑦ ᒐᕙᒪᒃᑯᖏᑦᑕ ᓄᓇᕗᑦ ᐱᕕᒋᔾᔮᓐᖏᑦᑕᖓᑦ 

ᓱᓇᑐᐃᓐᓇᕐᒥᒃ ᐱᔨᑦᓯᕋᐅᑎᓂᓪᓘᓐᓃᑦ. ᐊᐃᑦᑑᑕᐅᔪᑦ ᑮᓇᐅᔭᐃᑦ ᒪᓕᒐᖃᖅᑐᑦ ᐊᐅᓚᓂᖏᓐᓂᒃ 

ᑎᑭᐅᑎᔭᖏᓐᓂᓘᓐᓃᑦ ᑐᓐᖓᕕᖃᖅᓱᑎᓪᓗ ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ ᐊᓯᖏᓐᓂᓪᓗ ᑮᓇᐅᔭᓅᖓᔪᓂᒃ 

ᐅᓂᒃᑳᕆᒋᐊᓕᓐᓂᒃ.  

 

CTCI ᕿᒥᕐᕈᔩᑦ ᑲᑎᒪᔨᕋᓛᑦ 

ᐃᑦᓯᕙᐅᑕᖃᖅᑐᑦ ᐊᐅᓚᑦᓯᔨᖓᓐᓂᒃ ᐳᓚᕋᑦᑐᓕᕆᔩᑦ ᐱᖅᑯᓯᓕᕆᔩᓪᓗ, ᑲᑎᒪᔨᕋᓛᑦ ᑎᒍᒥᐊᖅᑐᑦ 

ᖃᓄᖅᑑᕈᑎᖃᕐᓂᒥᒃ ᑮᓇᐅᔭᓅᖓᔪᓂᒃ ᐊᐃᑦᑑᑕᐅᔪᓄᑦ $50,000−ᓄᑦ. ᐊᒻᒪᓗ ᐊᐅᓚᑦᓯᔨᖓᑦ ᐳᓚᕋᑦᑐᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᓪᓗ, ᐊᒻᒪᓗ ᒪᕐᕉᒃ ᐊᑖᓂᐅᓐᖏᑦᑐᖅ ᒥᓂᔅᑕᐅᕕᒻᒦᓐᖔᖅᑐᖅ ᐃᖅᑲᓇᐃᔭᖅᑏᒃ ᑎᓕᔭᐅᓂᐊᖅᑐᑦ 

ᐃᑲᔪᖅᑎᖓᓄᑦ ᒥᓂᔅᑕᐅᑉ ᑐᓪᓕᐊᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

ᐱᖅᑯᓯᓕᕆᔩᑦ 

ᐱᖅᑯᓯᓕᕆᔩᑦ ᐱᖃᓯᐅᔾᔨᔪᑦ ᐊᔾᔨᒌᓐᖏᑦᑐᓂᒃ ᐊᐅᓚᓂᐅᔪᓂᒃ, ᓲᕐᓗ ᓴᓇᐅᒐᕐᓂᕐᒨᖓᔪᑦ, ᑕᕐᕆᔭᓕᐅᓂᕐᒧᑦ, 

ᓂᔾᔭᐅᓯᔭᕐᓂᕐᒧᑦ, ᐱᓐᖑᐊᕐᓂᕐᒧᑦ ᐅᓂᒃᑳᕐᓂᕐᒧᓪᓗ ᐊᑐᕐᖓᓐᓂ ᐊᓯᖏᑦᑕ ᐊᐅᓚᓂᐅᔪᑦ ᑕᑯᑦᓴᐅᑎᑦᓯᒋᐊᖃᖅᓱᑎᒃ 

ᐃᓄᐃᑦ ᐱᖅᑯᓯᖓᓐᓂᒃ ᑕᑯᑦᓴᐅᑎᑦᓯᓗᑎᓪᓗ ᖃᑭᒪᓇᓱᐊᕐᓂᒃᑯᑦ ᐱᕚᓪᓕᕈᑕᐅᔪᓂᒃ ᓄᓇᕗᒻᒥᐅᓄᑦ.  

 

ᒥᓂᔅᑕᐅᕕᒃ 

ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  

 

ᑲᑎᒻᒪᐅᓯᐊᑦ 

ᑐᑭᓕᐅᖅᑕᐅᓯᒪᔪᑦ ᑐᓐᖓᕕᖃᖅᓱᑎᒃ ᑮᓇᐅᔭᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᒪᓕᒐᕐᓂ ᑎᓕᓯᔾᔪᑕᐅᔪᖅ 810.   

 

ᐳᓚᕋᑦᑏᑦ ᑐᔪᕐᒥᕕᖏᑦ 

ᐱᓇᓱᐊᕐᕖᑦ ᐊᐅᓚᑦᓯᔨᔪᑦ ᑐᔪᕐᒥᕕᓐᓂᒃ ᑐᕌᒐᖃᖅᓱᑎᒃ ᐳᓚᕋᑦᑎᓂᒃ, ᐱᖃᓯᐅᑎᑦᓱᑎᒃ ᑐᔪᕐᒥᕖᑦ, ᓯᓂᑦᑕᕐᕖᑦ ᐊᒻᒪᓗ 

ᐊᓯᓂ ᓯᓂᑦᑕᕐᕖᑦ.  

 

ᐃᑲᔫᑕᐅᔪᑦ ᑮᓇᐅᔭᑎᒎᓐᖏᑦᑐᖅ 

ᐃᑲᔫᑕᐅᔪᑦ ᐊᑭᓕᖅᑕᐅᔪᑦ ᓱᓇᒃᑯᑎᑎᒍᑦ, ᓱᓇᑐᐃᓐᓇᒃᑯᑦ, ᐱᔨᑦᓯᕋᐅᑎᒃᑯᓪᓘᓐᓃᑦ ᑮᓇᐅᔭᐅᑎᓐᓇᖏᑦ 

ᑕᑯᓐᓈᖅᑕᐅᑦᓱᑎᒃ ᑮᓇᐅᔭᑎᒎᖅᑎᓪᓗᒋ3.  

 

ᓂᕆᐅᒋᔭᐅᔪᑦ ᐅᑎᖅᑎᑕᐅᓂᐊᕆᐊᖏᑦ ᑮᓇᐅᔭᖅᑑᑕᐅᔪᓄᑦ 

ᐊᖏᓪᓕᕚᓪᓕᕈᑕᐅᔪᑦ ᐃᑖᔪᓂ ᓇᓚᐅᑦᓵᖅᑕᐅᔪᓂᒃ ᐱᓯᒪᔪᑦ ᐊᐃᑦᑑᑕᐅᔪᒥᒃ. ᓇᓚᐅᑦᓵᖅᑕᐅᓯᒪᓂᖓ 

ᕿᒥᕐᕈᔭᐅᓂᖓᓗ ᑕᑯᑦᓴᐅᑎᑦᓯᓂᐊᖅᑐᖅ ᐊᖏᓂᖓᓂᒃ ᐊᐃᑦᑑᑕᐅᔫᑉ. ᒥᑭᓂᖅᓴᓄᑦ ᐊᐃᑦᑑᑕᐅᔪᓄᑦ ᐊᐅᓚᓂᕐᒥᒃ 

ᕿᒥᕐᕈᔩᑦ ᑕᑯᓐᓈᕈᓐᓇᖅᑐᑦ ᖃᕿᒪᓇᓱᐊᕐᓂᑎᒍᑦ ᐱᕚᓪᓕᕈᑕᐅᔪᓂᒃ ᐱᓯᒪᓗᑎᒃ ᐃᓅᓯᕐᒧᑦ ᐱᕚᓪᓕᕈᑕᐅᔪᓂᒃ.  

 

ᓄᓇᕗᒻᒥ ᐱᓇᓱᐊᕐᕕᕋᓛᑦ 

ᑮᓇᐅᔭᓕᐅᕋᓱᐊᖅᓱᑎᒃ ᑎᒥᐅᔪᑦ ᐊᐅᓚᓂᖃᖅᑐᑦ ᓄᓇᕗᒻᒥ ᐊᑖᓃᑦᑐᓂᒃ $500,000 ᐊᕐᕌᒍᑕᒫᑦ ᑮᓇᐅᔭᓕᐅᖅᐸᑦᑐᑦ.  

 

ᓄᓇᓕᓖᑦ 

ᓄᓇᕗᒻᒥ ᓄᓇᓕᓖᑦ ᑎᒥᓐᖑᐊᖅᑎᑕᐅᔪᑦ ᐊᑖᓂ ᓯᑎᔅ, ᑕᐅᓐᔅ ᐊᒻᒪᓗ ᕕᓕᔾᔨᔅ ᒪᓕᒐᕐᔪᐊᖓᓐᓂᒃ ᐅᕝᕙᓘᓐᓃᑦ  

ᕼᐋᒻᒪᓚᒃᑯᑦ ᒪᓕᒐᕐᔪᐊᖓᑦ; 

 

ᐊᐅᓚᓂᕐᒥᒃ ᕿᒥᕐᕈᔨ 

ᒥᓂᔅᑕᐅᕕᒻᒥ ᐃᖅᑲᓇᐃᔭᖅᑏᑦ ᐃᓚᒋᔭᐅᔪᑦ ᕿᒥᕐᕈᔪᓂ, ᖃᐅᔨᓴᖅᑐᓂ ᐃᓱᒪᓕᐅᕈᔾᔨᔪᓂᓪᓗ ᐃᒻᒥᒃᑯᑦ ᐊᐅᓚᓂᐅᔪᓂᒃ 

ᑐᑦᓯᕋᐅᑎᓂᒃ ᑮᓇᐅᔭᓂᒃ.   

 

ᐊᑭᓕᖅᑐᖅᑕᐅᔾᔪᑏᑦ 

ᐊᑭᓕᐅᑕᐅᔪᑦ, ᐊᑐᐃᓐᓇᐅᔪᑦ ᐃᓱᒪᖅᓲᑕᐅᑦᓱᑎᒃ ᐊᐅᓚᓂᕐᒥᒃ ᕿᒥᕐᕈᔨᔪᑦ, ᐊᑭᓖᒍᓐᓇᕈᑕᐅᑦᓱᑎᒃ ᖄᖓᒍᑦ 

ᐊᑭᓕᖅᑐᕆᐊᓕᓐᓂᒃ ᐃᓄᓐᓄᑦ ᐊᕐᕕᑕᖅᑐᓄᑦ ᓯᓚᑖᓐᓄ ᓄᓇᓕᒻᒥ ᐃᓚᒋᔭᐅᓪᓗᓂ ᐊᐅᓚᓂᕐᒧᑦ 

ᑮᓇᐅᔭᖃᖅᑎᑕᐅᔪᓄᑦ ᐊᑖᓂ ᐊᐅᓚᓂᐅᑉ. ᐊᑭᓕᖅᑐᖅᑕᐅᔾᔪᑏᑦ ᐅᖓᑖᓅᕆᐊᖃᓐᖏᑦᑐᑦ ᓇᓗᓇᐃᔭᖅᑕᐅᓯᒪᔪᑦ 

ᒐᕙᒪᒃᑯᖏᓐᓂ ᓄᓇᕗᑦ ᐅᓪᓗᑕᒫᑦ ᐊᕐᕕᑕᐅᔾᔨᓗᑎᒃ ᐊᑭᖏᓐᓂᒃ, ᑐᓐᖓᕕᖃᖅᓱᑎᒃ ᑮᓇᐅᔭᓕᕆᓂᕐᒥᒃ ᐊᐅᓚᑦᓯᓂᒧᕐᑦ 

ᒪᓕᒐᕐᓄᑦ ᑎᓕᓯᔾᔪᑕᐅᓯᒪᔪᓄᑦ 820-1.  

 

ᒥᑭᓂᖅᓴᐃᑦ ᐱᒻᒪᕆᐅᑏᑦ 

ᓱᕐᕋᑕᓐᖏᑦᑐᑦ ᑕᖏᓖᑦ ᐱᖁᑎᒋᔭᐅᔪᑦ ᑐᓴᐅᒪᔭᐅᑎᑦᓯᓂᐅᑉ ᐊᓯᖏᑦ.  

 



ᐊᖏᖅᑕᑦ: ᒪᐃ 2017  ᒪᑉᐱᒐᖅ 4 ᐅᑯᓇᓂ 13 

ᐃᓱᓕᕝᕕᑦᓴᖅ: ᒪᐃ 31, 2022              

ᑲᑐᔾᔨᖃᑎᒌᑦ 

ᑲᑐᔾᔨᖃᑎᒌᑦ ᑎᑎᕋᖅᑕᐅᓯᒪᔪᑦ ᐊᑖᓂ ᓄᓇᕗᒻᒥ ᑲᑐᔾᔨᖃᑎᒌᓄᑦ ᒪᓕᒐᕐᔪᐊᑉ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᓪᓗ 

ᑎᒥᐅᔪᓄᑦ ᑎᑎᕋᖅᑕᐅᓯᒪᔪᓄᑦ ᐊᑖᓂ ᑲᓇᑕᒥ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᑎᒥᐅᔪᓄᑦ ᒪᓕᒐᕐᔪᐊᖅ, 

ᐱᓕᕆᐊᑦᓴᖓᑦ ᓈᒻᒪᓈᖅᓯᒪᓗᓂ ᐳᓚᕋᑦᑐᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ ᓴᓇᐅᒐᕐᓅᖓᔪᓄᓪᓗ ᑎᑭᐅᑎᔭᐅᒍᒪᔪᓄᑦ.  

 

ᑲᒪᒋᔭᐅᔪᑦ ᑎᒍᒥᐊᖅᑕᐅᔪᓪᓗ 

ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᕐᕌᒍᑕᒫᑦ ᒥᓂᔅᑕᐅᔪᖅ ᑲᑎᒻᒪᐅᑎᑦᓴᓅᕆᖃᑦᑕᕐᓂᐊᖅᑐᖅ ᓇᐃᓪᓕᑎᖅᓯᒪᔪᓂᒃ ᐊᐃᑦᑑᑕᐅᔪᓂᒃ ᒪᓕᒐᕐᓕᐅᕐᕕᒻᒥ 

ᓇᓗᓇᐃᔭᐃᓗᓂ ᖃᑦᓯᐅᓯᒪᒻᒪᖔᑕ ᐊᑐᓂᑦ ᐊᐃᑦᑑᑕᐅᔪᑦ, ᑮᓇᐅᔭᖅᑑᑕᐅᔪᑦ ᐃᑲᔪᖅᑐᖅᑕᐅᔪᑦ, ᑭᓇᐅᒻᒪᖔᖅ 

ᐊᐃᑦᑐᖅᑕᐅᓯᒪᔪᖅ ᓄᓇᓕᖏᓪᓗ. ᓯᕗᕐᖓᓂ ᓄᑖᕈᕆᐊᕐᓂᖓᑕ ᐆᒪ ᐊᑐᐊᒐᐅᑉ, ᒥᓂᔅᑕ ᕿᒥᕐᕈᖅᑳᕐᓂᐊᖅᑐᖅ 

ᐊᑐᐊᒐᕐᒥᒃ.  

 

ᒥᓂᔅᑕ ᑎᓕᓯᓲᖅ ᐱᔪᓐᓇᕐᓂᖃᖅᑎᑦᓯᑦᓱᓂ ᐊᑐᓕᖅᑎᑕᐅᓂᖓᓂᒃ ᐆᒪ ᐊᑐᐊᒐᐅᑉ ᒥᓂᔅᑕᐅᕕᒻᒥ ᐊᖓᔪᖅᑳᖓᓐᓄᑦ.  

 

ᒥᓂᔅᑕᐅᕕᒃ 

ᒥᓂᔅᑕᐅᕕᒻᒥ ᐊᖓᔪᖅᑳᖅ, ᑎᓕᓯᒪᔭᖓᓘᓐᓃᑦ ᐊᖓᔪᖅᑳᒻᒪᕆᒃ, ᓴᖅᑮᓂᐊᖅᑐᑦ ᑐᓴᐅᒪᔭᐅᑎᑦᓯᓯᐊᕐᓗᑎᓪᓗ 

ᐊᓚᒡᒐᐃᑦᑐᓂᒃ ᐊᐅᓚᓂᐅᔪᓂᒃ ᐃᓗᓕᖏᓐᓂᓪᓗ ᐃᓕᔭᐅᓂᖏᓐᓄᑦ ᑮᓇᐅᔭᐃᑦ ᐊᑖᓂ ᐆᒪ ᐊᑐᐊᒐᐅᑉ. 

ᐱᖃᓯᐅᑎᒐᔭᖅᑐᑦ ᒪᓕᒐᐃᑦ ᐅᑯᓄᖓ ᑐᕌᖓᓗᑎᒃ:  

  

 ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐊᐅᓚᓂᖅ 

 ᑐᑦᓯᕋᐅᑎᓄᑦ ᐊᐅᐅᓚᓂᖅ 

 ᕿᒥᕐᕈᔭᐅᓂᕐᒧᑦ ᐃᓗᓕᕆᔭᐅᔪᑦ 

 ᑐᑭᖏᑦ ᒪᓕᒐᖏᓪᓗ 

 

ᒥᓂᔅᑕᐅᕕᒻᒥ ᐊᖓᔪᖅᑳᖅ, ᑎᓕᔭᐅᓯᒪᔪᕐᓘᓐᓃᑦ ᐊᖓᔪᖅᑳᒻᒪᕆᒃ, ᓯᕗᓪᓕᐅᔾᔨᒍᓐᓇᖅᑐᑦ ᓇᓗᓇᐃᔭᖅᓯᒪᔪᓄᑦ 

ᐃᒻᒥᒃᑯᐊᖅᑎᖅᓯᒪᔪᓄᑦ ᐃᒻᒥᒃᑯᐊᖅᑎᖅᓯᒪᔪᕋᓛᓄᓪᓘᓐᓃᑦ ᑐᓐᖓᕕᐅᓗᑎᒃ ᒐᕙᒪᒃᑯᖏᓐᓂ ᓄᓇᕗᑦ 

ᐅᐸᓗᖓᐃᔭᑎᓄᑦ ᑐᕌᒐᐃᑦ. ᓯᕗᓪᓕᐅᔾᔭᐅᔪᑦ ᑐᑭᓯᓇᑦᓯᐊᖅᑎᑕᐅᒋᐊᓖᑦ ᑐᑦᓯᕋᑐᐃᓐᓇᕆᐊᓕᓐᓄᑦ.  

 

ᑮᓇᐅᔭᓅᖓᔪᓂᒃ ᖃᓄᖅᑑᕈᑎᖃᕐᓃᑦ ᐊᑖᓂ ᐆᒪ ᐊᑐᐊᒐᐅᑉ ᐃᒪᐃᓕᖓᓂᐊᖅᐳᑦ:   

i) ᐊᕕᑦᑐᖅᓯᒪᔪᓂ ᓄᓇᓕᓐᓂ ᐊᐅᓚᓂᓕᕆᔩᑦ ᐊᐅᓚᑦᓯᔩᑦ ᑎᒍᒥᐊᕐᓂᐊᖅᑐᑦ ᕿᒥᕐᕈᓂᕐᒥᒃ ᐊᖏᖃᑦᑕᕐᓂᕐᒥᓪᓗ 

ᑐᑦᓯᕋᐅᑎᓂᒃ ᑎᑭᐅᒪᔪᓂᒃ $50,000−ᓄᑦ.  

ii) ᐊᐅᓚᓂᐅᔪᓄᑦ ᐅᖓᑖᓃᑦᑐᓄᑦ $50,000, ᐳᓚᕋᑦᑐᓕᕆᔨᒃᑯᑦ ᐱᖅᑯᓯᓕᕆᔩᓪᓗ ᕿᒥᕐᕈᓂᐊᖅᑐᑦ, 

ᐃᓱᒪᓕᐅᕆᓗᑎᓪᓗ CTCI ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ ᐊᖏᖅᑕᐅᖁᔨᓗᑎᒃ.  

iii) ᓄᓇᕗᓕᒫᒧᑦ ᐊᐅᓚᓂᐅᔪᓄᑦ ᑎᑭᐅᒪᔪᑦ $50,000−ᓄᑦ ᐳᓚᕋᑦᑐᓕᕆᔩᑦ ᐱᖅᑯᓯᓕᕆᔩᓪᓗ ᕿᒥᕐᖁᓂᐊᖅᑐᑦ 

ᐃᓱᒪᓕᐅᕆᓗᑎᓪᓗ ᐊᐅᓚᑦᓯᔨᒧᑦ, TCI ᐊᖏᖅᑕᐅᖁᔨᓗᑎᒃ.  

ᒥᓂᔅᑕᐅᕕᒃ ᐃᒪᐃᑦᓱᓐᓇᖅᑐᖅ: 

a. ᒪᓕᒐᖃᕐᓗᑎᒃ ᐊᖏᕈᓐᓇᖅᑐᑦ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒨᖓᔪᓄᑦ, ᑐᓐᖓᕕᐅᓗᑎᒃ ᑮᓇᐅᔭᐃᑦ 

ᐊᑐᐃᓐᓇᐅᒍᓐᓇᕐᓂᖏᑦ ᐊᕐᕌᒍᓂ ᑭᖑᓕᖏᓐᓂ. 

b. ᓴᓂᕐᕙᐃᓂᖅ ᑮᓇᐅᔭᓂᒃ ᓇᓗᓇᐃᖅᑕᐅᓯᒪᔪᓄᑦ ᐊᐅᓚᓂᐅᓂᐊᖅᑐᓄᑦ ᓇᓗᓇᐃᖅᑕᐅᓯᒪᔪᒧᑦ ᐱᕕᖃᕐᓂᕐᒧᑦ 

ᐃᓗᐊᓐᓂ ᐊᕐᕌᒎᑉ.  ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᑕᖃᕆᐊᓕᒃ ᑐᓴᖅᑎᑦᓯᔾᔪᑕᐅᓗᓂ ᓇᓗᓇᐃᖅᓯᒪᔪᑦ 

ᑮᓇᐅᔭᐃᑦ ᖁᒥᐅᑕᐅᒪᒐᔭᕆᐊᖏᑦ ᓇᓗᓇᐃᖅᑕᐅᓯᒪᔪᒧᑦ ᐊᐅᓚᓂᑦᓴᒧᑦ ᐃᓱᓕᕝᕕᑦᓴᖃᕐᒥᑦᓱᓂ 

ᑐᓯᕐᕌᖑᒍᓐᓇᕐᓂᖏᑦ ᑖᒃᑯᐊ ᑮᓇᐅᔭᐃ;  

c. ᑐᑦᓯᕌᖑᓗᓂ ᑐᑦᓯᕋᖅᑐᓂᒃ ᑐᓂᓯᖁᓗᖏᑦ ᑐᓴᕋᑦᓴᑲᓐᓂᕐᓂᒃ ᓈᒻᒪᓈᖅᓯᒪᔪᓄᑦ ᐃᑲᔫᑕᐅᕕᒋᒍᒪᔭᖓᓐᓄᑦ; 

ᐊᒻᒪᓗ/ᐅᕝᕙᓗ 

d. ᓈᒻᒪᓈᖅᐸᑦ, ᕿᓂᕐᓂᖅ ᑕᖅᑳᓐᖓᑦ ᖃᐅᔨᒪᔪᒻᒪᕆᓐᓂᒃ ᐃᑲᔪᕐᓗᑎᒃ ᓂᕈᐊᖅᑕᐅᓂᖏᓐᓂᒃ 

ᕿᒥᕐᕈᔭᐅᓂᖏᓐᓂᓪᓗ ᑐᓂᔭᐅᓯᒪᔪᑦ ᑐᑦᓯᕋᐅᑏᑦ.  

 

ᐱᕕᖃᖅᑎᑦᓯᓂᐅᔪᑦ 

ᐃᓘᓐᓈᒍᑦ ᒪᓕᒐᐃᑦ  

I. ᐊᑑᑎᓕᓕᒫᑦ ᐱᕕᖃᖅᑎᑦᓯᓂᐅᔪᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒪᓕᒐᕐᔪᐊᖅ ᐊᒻᒪᓗ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ 

ᒪᓕᒐᐃᑦ ᐊᑑᑎᓂᐊᖅᑐᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐃᑲᔫᑕᐅᔪᓄᑦ ᑐᓂᔭᐅᓯᒪᔪᓄᑦ ᒥᓂᔅᑕᐅᕕᒻᒧᑦ ᐊᑖᓂ ᐆᒪ 

ᐊᑐᐊᒐᐅᑉ.  

II. ᑮᓇᐅᔭᖃᖅᑎᑕᐅᔪᑦ ᐅᓂᒃᑳᓕᐅᕆᐊᓖᑦ ᖃᑦᓯᑐᐃᓐᓇᕐᓂᒃ ᑮᓇᐅᔭᕐᓂᒃ ᐊᑭᓕᑦᓴᕆᔭᐅᔪᓂᒃ ᒐᕙᒪᒃᑯᓐᓄᑦ, ᐊᑖᓂ 

ᐱᖁᔭᐅᑦ ᐊᖏᖃᑎᒌᒍᑎᐅᓪᓘᓐᓃᑦ. ᐊᑭᓕᑦᓴᐃᑦ ᐃᓚᓐᖓᐃᒍᑕᐅᒍᓐᓇᖅᑐᖅ ᐊᑭᓕᑦᓴᕆᔭᐅᔪᓂᒃ ᒐᕙᒪᒃᑯᓐᓄᑦ.  

III. ᑮᓇᐅᔭᓂᒃ ᐊᐃᑦᑐᖅᑕᐅᔪᑦ ᐊᑭᓖᖃᑦᑕᕆᐊᓖᑦ ᓯᕗᕙᖅᑎᑕᐅᔪᓂᒃ, ᐊᑭᓖᓗᐊᕈᑕᐅᓯᒪᔪᓂᒃ, ᕿᑐᕐᖏᐅᕈᑐᐅᔪᓂᒃ 

ᐊᑭᓕᑦᓴᕆᔭᐅᔪᓄᑦ, ᐊᑭᓕᕆᐊᓕᓐᓄᑦ ᐊᑭᓕᖅᓯᒪᓐᖏᑦᑐᓄᑦ ᐊᒻᒪᓗ ᐊᑭᓕᖅᑕᐅᒍᓐᓇᖏᑦᑐᓄᑦ ᐊᑭᓕᕋᑦᓴᓄᑦ. 

ᑕᐃᒪᐃᑦᑐᑦ ᐊᑭᓕᓴᕆᔭᐅᒻᒪᑕ ᒐᕙᒪᒃᑯᓐᓄᑦ.  

IV. ᓯᕗᓪᓕᐅᔾᔭᐅᓂᖏᑦᑎᒍᑦ ᑐᑦᓯᕋᐅᑏᑦ, ᐊᐅᓚᓂᕐᒥᒃ ᕿᒥᕐᕈᔨ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᖅ ᑐᑦᓯᕋᖅᓯᒪᔫᑉ 

ᐊᑑᑎᖃᑦᑕᖅᓯᒪᔭᖏᓐᓂᒃ ᓈᓚᒋᖃᕐᓂᕐᒨᖓᔪᓂᒃ ᐅᓂᒃᑳᓕᐅᕐᓂᕐᒧᑦ ᐊᓯᖏᓐᓄᓪᓗ ᐱᔭᕆᐊᓕᓐᓄᑦ ᐊᑖᓂ 

ᐊᖏᖃᑎᒌᒍᑏᑦ.  

V. ᒐᕙᒪᒃᑯᑦ ᐊᑭᓕᕆᐊᓕᖏᑦ ᑭᓪᓕᖃᕐᒪᑕ ᖃᑦᓯᐅᓐᖏᓂᒃ ᑮᓇᐅᔭᐃᑦ ᐊᖏᖅᑕᐅᓯᒪᔪᑦ ᒐᕙᒪᒃᑯᓪᓗ ᑎᒍᓯᔾᔮᒐᑎᒃ 

ᐊᒥᒐᖅᓯᕈᑕᐅᔪᓂᒃ ᐊᑭᓕᑦᓴᒨᕈᑕᐅᔪᓂᓪᓘᓐᓃᑦ.  

VI. ᐱᔪᓐᓇ5ᓂᖅ ᑮᓇᐅᔭᓂᒃ ᐊᑖᓂ ᐆᒪ ᐊᑐᐊᒐᐃᑦ ᓇᓗᓇᐃᖅᓯᒍᑕᐅᓐᖏᑦᑐᖅ ᐊᖏᖅᑕᐅᓂᖏᓐᓂᒃ ᑮᓇᐅᔭᑎᒍᑦ 

ᐃᑲᔫᑕᐅᔪᑦ ᖃᓄᑐᐃᓐᓇᑦᓯᐊᖅ. ᑮᓇᐅᔭᑎᒍᑦ ᐃᑲᔫᑕᐅᔪᑦ ᑭᓪᓕᖃᕐᓂᐊᖅᑐᑦ ᖃᑦᓯᐅᓂᖏᓐᓂᒃ ᑮᓇᐅᔭᐃᑦ 

ᐃᓕᔭᐅᓯᒪᔪᑦ ᐅᕗᖓ ᐊᑐᐊᒐᕐᒥ ᓇᓚᐅᑦᓵᓪᓗᐊᑕᖅᑕᐅᓯᒪᔪᓂ ᑮᓇᐅᔭᖅᑑᑎᑦᓴᓂ.  

VII. ᐊᐃᑦᑑᓯᐊᖅᑎᑕᐅᔪᑦ ᐋᑕᓂ ᐆᒪ ᐊᐅᓚᓂᐅᑉ ᐱᑎᑕᐅᑐᐃᓐᓇᕆᐊᓖᑦ ᐊᐃᑦᑑᑎᓂᒃ ᐃᓄᐃᓴᓐᓂᖅᓴᓂᒃ 

ᑭᓐᖒᒪᒋᓯᒪᔭᖏᓐᓂᒃ.  

VIII. ᐊᐃᑦᑑᑕᐅᔪᑦ ᑐᓂᔭᐅᓐᖏᑐᐃᓐᓇᕆᐊᓖᑦ ᑮᓇᐅᔭᓂᒃ ᕿᒥᕐᕈᓂᖅ ᓇᓗᓇᐃᖅᓯᑉᐸᑦ ᐃᑲᔪᖅᑕᐅᒋᐊᑐᓐᖏᒋᐊᖏᑦ 

ᒐᕙᒪᒃᑯᓐᓂᒃ ᐊᒻᒪᓗ ᑐᑦᓯᕌᖑᓯᒪᔪᖅ ᐊᐅᓚᓂᐅᔪᖅ ᓂᕆᐅᓇᑦᓯᐊᖅᐸᑦ ᑲᔪᓯᑦᓯᐊᕈᓐᓇᕐᓂᖓᓂᒃ 

ᐃᑲᔪᖅᑕᐅᓐᖏᒃᑲᓗᐊᕈᑎᒃ.  

IX. ᐊᐃᑦᑐᖅᑕᐅᔪᑦ ᑮᓇᐅᔭᓂᒃ ᓇᓗᓇᐃᖅᓯᓂᖃᕆᐊᖃᑐᐃᓐᓇᕆᐊᓖᑦ ᒐᕙᒪᒃᑯᖏᓐᓂᒃ ᓄᓇᕗᑦ. ᓇᓗᓇᐃᔭᖅᓯᒪᔪᑦ 

ᑐᑭᖏᑦ ᑐᓐᖓᕕᖃᕐᓂᐊᖅᑐᑦ ᐊᐅᓚᓂᕐᒥᒃ ᐃᓗᐊᓃᓐᓂᐊᕆᓪᓗᓂᓗ ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎᐅᑉ.  

X. ᐊᐅᓚᓂᖅ ᑮᓇᐅᔭᖃᖅᑎᑕᐅᔪᖅ ᐊᑖᓂ ᐆᒪ ᐊᐅᓚᓂᐅᑉ ᑎᑭᐅᑎᓯᒪᒋᐊᓕᒃ ᐊᖏᖅᑕᐅᓂᖏᓐᓄᑦ ᒪᓕᒐᓕᕆᔩᑦ, 

ᓄᓇᓕᓕᕆᔩᑦ ᐊᓯᖏᓪᓗ ᐊᖓᔪᖅᑲᐅᑏᑦ. ᐱᖃᓯᐅᑎᑐᐃᓐᓇᕆᐊᓕᒃ ᑎᑭᐅᑎᓯᒪᒋᐊᖃᕐᓂᖅ ᐋᓐᓂᐊᑦᑕᐃᓕᒪᓂᕐᒧᑦ 

ᐊᑦᑕᓇᑦᑕᐃᓕᒪᓂᕐᒧᓪᓗ ᑎᑭᐅᒪᔭᕆᐊᓕᓐᓂᒃ, ᐊᕙᑎᒨᖓᔪᓂᒃ ᑎᑭᐅᒪᔭᕆᐊᓕᓐᓂᒃ, ᐱᓗᑎᓪᓗ ᓄᓇᒥᒃ ᐊᑐᕐᓂᒧᑦ 

ᐊᖏᖅᑕᐅᔾᔪᑎᓂᒃ, ᐊᓯᖏᓐᓂᓘᓐᓃᑦ ᐊᖏᕐᓂᐅᒋᐊᓕᓐᓂᒃ ᐊᐅᓚᓂᖅ ᑲᔪᓯᒍᓐᓇᖁᓪᓗᒍ.  

XI. ᐊᑐᐃᓐᓇᐅᑎᑦᓯᓂᒃᑯᑦ ᑎᑎᖅᑲᓂᒃ ᑐᓴᖅᑎᑦᓯᔾᔪᑎᓂᒃ ᑐᑦᓯᕋᖅᓯᒪᔪᒧᑦ, ᒥᓂᔅᑕᐅᕕᒃ ᓄᖅᑲᑎᑦᓯᑐᐃᓐᓇᕆᐊᓕᒃ 

ᐊᖏᖃᑎᒌᒍᑎᒥᒃ ᐃᓚᐅᑎᒍᓐᓃᕐᓗᑎᒃ ᐊᐅᓚᓂᐅᔪᒧᑦ ᑐᕌᒐᕆᔭᐅᓪᓗᐊᑕᖅᓯᒪᔪᑦ ᑎᑭᐅᑎᔭᐅᓐᖏᑉᐸᑕ. 

ᐊᑭᓕᖅᑐᕋᑦᓴᑲᓐᓂᕐᓂᖅ ᑲᔪᓯᑎᑦᓯᔪᖃᔾᔮᖏᑦᑐᖅ.  

XII. ᑐᓂᔭᐅᓚᐅᓐᖏᓐᓂᖏᓐᓂ ᐊᑭᓕᐅᑏᑦ, ᐊᐃᑦᑐᖅᑕᐅᔪᖅ ᐊᑎᓕᐅᕆᐊᓕᒃ ᐊᐃᑦᑐᖅᑕᐅᓂᕐᒧᑦ 

ᐊᖏᖃᑎᒌᒍᙱᒥᒃ, ᐃᓗᓕᖃᖅᓱᓂ ᐊᐅᓚᓂᐅᔪᒧᑦ ᑐᕌᒐᕆᔭᐅᔪᓂᒃ ᑎᑭᐅᑎᔭᐅᒍᒪᔪᓂᓪᓗ, ᒪᓕᒐᕐᓂᒃ 

ᐊᑭᓕᖅᑐᖅᑕᐅᒍᓐᓇᖅᑐᓄᑦ, ᐱᔭᕇᕐᕕᑦᓴᒥᒃ, ᐊᒻᒪᓗ ᑮᓇᐅᔭᑎᒍᑦ ᑭᐅᔾᔪᑕᐅᒋᐊᓕᓐᓄᓪᓗ ᐅᓂᒃᑳᓕᐅᕐᓂᖅ.  

 

ᑕᒻᒪᖅᓯᒪᔪᖅᓯᐅᕐᓂᖅ 

ᒥᓂᔅᑕᐅᕕᒃ ᐱᔪᓐᓇᕐᓂᐊᖅᑐᖅ ᖃᐅᔨᓴᕐᓂᕐᒥᒃ ᑕᒻᒪᖅᓯᒪᔪᖅᓯᐅᕐᓂᒃᑯᑦ ᑮᓇᐅᔭᖃᖅᑎᑕᐅᔪᓂᒃ ᐊᐃᑦᑐᖅᑕᐅᓯᒪᔪᓂᒃ 

ᐊᐅᓚᓂᖏᓐᓂᓪᓗ, ᑕᒻᒪᖅᓯᒪᔪᖅᓯᐅᑦᓴᐃᓐᓇᓐᖏᑐᐃᓐᓇᕆᐊᖃᕋᓗᐊᖅᓱᑎᒃ. 

ᐊᐃᑦᑑᓯᐊᖅᑐᓕᒫᑦ ᐃᑲᔪᖅᑕᐅᔾᔪᑎᑦᓴᓂᒃ ᑐᓂᓯᒋᐊᓖᑦ ᒥᓂᔅᑕᐅᕕᒻᒧᑦ ᐊᑐᐃᓐᓇᐅᑎᑕᐅᓗᓂ ᐊᐅᓚᓂᐅᔪᑦ 

ᐃᓂᒋᔭᐅᔪᖅ, ᕿᒥᕐᕈᓗᑎᓪᓗ ᑎᑎᕋᕐᕕᐅᓯᒪᔪᓕᒫᓂᒃ ᐊᓯᖏᓐᓂᓪᓗ ᑮᓇᐅᔭᓄᑦ ᓇᓕᖅᑲᓂᒃ ᐊᑦᑐᐊᓂᖃᖅᑐᓄᑦ 

ᐊᐅᓚᓂᕐᒧᑦ, ᑐᓴᖅᑕᐅᒋᐊᓕᓕᒫᓂᓪᓗ ᑐᓴᖅᑎᑕᐅᓗᑎᒃ ᖃᐅᔨᓴᕈᑕᐅᓗᓂ ᓈᓚᑦᓯᒪᒐᓗᐊᕐᒪᖔᑕ ᐊᐃᑦᑐᖅᑕᐅᓂᕐᒧᑦ 

ᐊᖏᖃᑎᒌᒍᑎᓂᒃ ᐅᕝᕙᓗ ᕿᒥᕐᕈᓗᑎᒃ ᑲᔪᓯᑦᓯᐊᕐᓂᖓᓂᒃ ᐊᐅᓚᓂᐅᑉ.  

 

ᐊᔪᐃᓐᓇᕆᐊᒃᑲᓐᓂᕈᑏᑦ 

A. ᑐᑦᓯᕋᖅᑐᑦᖅ ᐊᐃᑦᑑᓯᐊᓂᒃ ᐱᔪᓐᓇᐅᑎᓕᒃ ᐊᔪᐃᓐᓇᕆᐊᒃᑲᓐᓂᕈᑎᖃᕐᓂᕐᒥᒃ ᕿᐱᓗᑦᑕᐅᒍᓂ ᑮᓇᐅᔭᓂᒃ.  

B. ᐊᔪᐃᓐᓇᕆᐊᒃᑲᓐᓂᕈᑏᑦ ᕿᒥᕐᕈᔭᐅᓂᐊᖅᑐᑦ ᒥᓂᔅᑕᐅᑉ ᑐᓪᓕᐊᓄᑦ ᐱᕙᓪᓕᐊᔪᓕᕆᔨᒃᑯᓐᓂ, 

ᑎᓕᔭᐅᓯᒪᔪᒥᓪᓘᓐᓃᑦ, ᑐᓂᔭᐅᒋᐊᖃᖅᓱᑎᓪᓗ ᑐᓐᖓᕕᖃᕐᓗᑎᒃ ᒪᓕᒐᕐᓂᒃ ᓄᓇᓕᓐᓂ ᐳᓚᕋᑦᑐᓕᕆᔨᓄᑦ 

ᐱᖅᑯᓯᓕᕆᔨᓄᓪᓗ ᐊᑐᐊᒐᕐᒥ.  

 

ᓂᕈᐊᕈᑎᖏᑦ ᓯᕗᓕᖅᑏᑦ ᑲᑎᒪᔨᖏᑦᑕ 

ᓇᐅᑐᐃᓐᓇᖅ ᐅᕙᓃᑦᑐᖅ ᐊᑐᐊᒐᕐᒥ ᑐᑭᓯᔭᐅᓂᐊᓐᖏᑦᑐᖅ ᑭᓪᓕᖃᖅᑎᑦᓯᒍᑕᐅᓗᓂ ᓄᕈᐊᕈᑎᖏᓐᓂᒃ ᓯᕗᓕᖅᑏᑦ 

ᑲᑎᒪᔨᖏᑦᑕ ᖃᓄᖅᑑᕈᑎᖏᓐᓄᑦ ᐊᐅᓚᔾᔭᒋᐊᕈᑎᖏᓐᓄᓘᓐᓃᑦ, ᐊᑦᑐᐊᓂᖃᖅᑐᓄᑦ ᐱᓇᓱᐊᕐᓂᕐᒧᑦ ᐊᒻᒪᓗ/ᐅᕝᕙᓗ 

ᑮᓇᐅᔭᑎᒍᑦ ᐃᑲᔫᑕᐅᔪᑦ ᐊᓯᖏᓪᓘᓐᓃᑦ ᐱᓇᓱᐊᕐᓂᐅᔪᑦ ᐊᒻᒪᓗ/ᐅᕝᕙᓗ ᑮᓇᐅᔭᑎᒍᑦ ᐃᑲᔫᑕᐅᔪᑦ, ᑐᕋᐃᓐᓇᖅᑐᒥᒃ 

ᑐᕋᐃᓐᓇᓐᖏᑦᑐᒥᓪᓘᓐᓃᑦ, ᓯᓚᑖᒍᑦ ᐱᕕᖃᖅᑎᑦᓯᓂᐅᔪᑦ ᐅᑯᐊ ᑎᓕᓯᔾᔪᑏᑦ.  

 

ᑲᑎᑎᕆᓂᖅ 

ᑲᑎᑎᕆᓂᖅ ᑮᓇᐅᔭᓂᒃ (ᐊᑐᕐᓂᖅ ᐊᑕᐅᓯᐅᓐᖏᑦᑐᒥᒃ ᑮᓇᐅᔭᖃᖅᑎᑦᓯᔨᓂᒃ ᐃᑲᔪᖅᓯᒍᑕᐅᓗᓂ ᐊᐅᓚᓂᕐᒥᒃ) 

ᐱᕕᖃᖅᑎᑕᐅᔪᖅ. ᑐᑦᓯᕋᕐᓂᐅᔪᑦ ᑕᑯᑦᓴᐅᑎᑦᓯᒋᐊᒃᑲᓐᓂᕆᐊᖃᕐᓂᐊᖅᑐᑦ ᑭᓐᖒᒪᑦᓯᓪᓚᕆᖏᓐᓂᒃ ᕿᒥᕐᕈᓂᕐᒥᒃ.   

 

ᐊᑭᓖᓂᖅ 

ᓇᓗᓇᐃᔭᖅᓯᒪᔪᑦ ᐊᑭᓖᓂᕐᒧᑦ ᑐᑭᒋᔭᐅᔪᑦ ᑮᓇᐅᔭᐃᓪᓗ ᐊᐅᓚᑕᐅᓂᖏᓐᓄᑦ ᒪᓕᒐᕐᓂᒃ ᒪᓕᒋᐊᖃᕐᓃᑦ 

ᐃᓗᓕᕆᔭᐅᓂᐊᖅᑐᑦ ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎᓄᑦ. ᐊᑭᓕᖅᑕᐅᒍᓐᓇᖅᑐᑦ ᐊᑖᓃᑉᐸᑕ ᓇᓗᓇᐃᔭᖅᑕᐅᓯᒪᔪᑦ 

ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑏᑦ, ᐊᒥᐊᒃᑯᖏᑦ ᐅᑎᖅᑎᑕᐅᒋᐊᓖᑦ ᒥᓂᔅᑕᐅᕕᒻᒧᑦ ᐅᓪᓗᐃᑦ 60 ᐃᓗᐊᓐᓂ 

ᐱᔭᕇᓚᐅᖅᑎᓪᓗᒍ ᐊᐅᓚᓂᐅᔪᖅ ᑐᓐᖓᕕᐅᑦᓱᑎᒃ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒪᓕᒐᕐᓂ ᑎᓕᓯᔾᔪᑕᐅᔪᖅ 908. 

 

ᐊᖏᓂᖅᓴᓄᑦ ᐊᐅᓚᓂᐅᔪᓄᑦ ᑕᒻᒪᖅᓯᒪᔪᖅᓯᐅᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐱᔭᐅᒋᐊᓖᑦ ᐅᓪᓗᐃᑦ 90 ᐃᓗᐊᓐᓂ 

ᐊᐃᑦᑐᖅᑕᐅᓯᒪᔫᑉ ᐊᕐᕌᒍᖓ ᐃᓱᓕᑉᐸᑦ.   

 

ᐊᑭᓕᐅᑕᐅᔪᑦ ᐃᒻᒥᒃᑯᐊᖅᑎᕐᓂᐊᖅᑐᑦ, ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑕ ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎᒥ. 

ᐊᑭᓕᐅᑕᔪᑦ ᓇᓗᓇᐃᖅᓯᓂᐊᖅᑐᑦ ᓇᓕᐊᓐᓅᖓᔪᓄᑦ ᐊᑭᓕᕋᑦᓴᐅᓂᐊᕐᒪᖔᑕ.   

ᑐᑦᓯᕋᕐᓂᕐᒧᑦ ᐊᐅᓚᓂᖅ 

ᑐᑦᓯᕋᖅᑐᑦ ᑐᓂᓯᒋᐊᓖᑦ ᑮᓇᐅᔭᓄᑦ ᑐᑦᓯᕋᐅᑎᓂᒃ ᑐᓐᖓᕕᖃᕐᓗᑎᒃ ᒪᓕᒐᕐᓂᒃ.  

 

ᑐᑦᓯᕋᐅᑏᑦ ᑐᓂᔭᐅᒍᓐᓇᖅᑐᑦ ᓯᕗᕐᖓᓂᓘᓐᓃᑦ ᐅᑯᐊ ᐃᓱᓕᑦᑕᕐᕕᐅᔪᑦ:   

 ᐄᑉᐳᕉᓪ 15 

 ᐊᐅᒡᒍᒥ 15 (ᑮᓇᐅᔭᖅᑕᖃᖅᐸᑦ) 

 ᑏᓴᕝᕙ 15 (ᑮᓇᐅᔭᖅᑐᖃᖅᐸᑦ) 

 

ᐱᔭᐅᓯᒪᔪᑦ ᑐᑦᓯᕋᐅᑏᑦ ᕿᒥᕐᕈᔭᐅᕙᓐᓂᐊᖅᑐᑦ ᑭᓯᐊᓂ ᐃᓱᓕᕝᕕᑦᓴᖅ ᐊᓂᒍᕋᐃᑉᐸᑦ ᕿᒥᕐᕈᔭᐅᓗᑎᓪᓗ ᓇᓕᐊᒃ 

ᐱᔪᑦᓴᐅᓂᖅᓴᐅᒻᒪᖔᖅ.  

 

ᑐᑦᓯᕋᐅᑏᑦ ᕿᒥᕐᕈᔭᐅᔪᑦ ᐊᐅᒡᒍᓯ 15−ᒧᑦ ᐅᕝᕙᓗ ᑏᓴᕝᕙ 15−ᒧᑦ ᕿᐱᓕᑦᑕᐅᑐᐃᓐᓇᕆᐊᓖᑦ ᑮᓇᐅᔭᖃᓐᖏᓐᓂᖅ 

ᐱᔾᔪᑕᐅᓪᓗᓂ.  

 

2017/18 ᐊᕐᕌᒍᖓᓄᑦ ᐄᑉᐳᕉᓪ 15 ᐃᓱᓕᕝᕕᑦᓴᖅ ᒪᐃ 31−ᖑᖔᕐᓂᐊᖅᑐᖅ.  

 

ᕿᒥᕐᕈᓂᐅᑉ ᐊᐅᓚᓂᖓ ᐱᕕᖃᕐᓂᖓᓗ 

ᒥᓂᔅᑕᐅᕕᒃ ᕿᒥᕐᕈᓂᐊᖅᑐᖅ ᑐᑦᓯᕋᐅᑎᓂᒃ ᑭᐅᔾᔪᑎᖃᕐᓗᑎᓪᓗ ᑐᑦᓯᕋᖅᓯᒪᔪᑦ ᐅᓪᓗᐃᑦ 30 ᐃᖅᑲᓇᐃᔭᕐᓇᐃᑦ 

ᐃᓗᐊᓐᓂ ᐊᑑᑎᔪᒥ ᑐᑦᓯᕋᐅᑎᓄᑦ ᐃᓱᓕᕝᕕᑦᓴᒥᒃ.  

 

ᐊᐅᓚᓂᕐᒥᒃ ᕿᒥᕐᕈᔩᑦ ᐱᔭᕇᕋᔭᖅᑐᑦ ᕿᒥᕐᕈᓂᐅᒋᐊᓕᓐᓂᒃ.  

 

ᑮᓇᐅᔭᓅᖓᔪᑦ ᖃᓄᖅᑑᕈᑎᑦ ᑲᔪᓯᑎᑕᐅᓂᐊᖅᑐᑦ ᑖᒃᑯᓄᖓᓪᓗᐊᖅ ᐱᔪᓐᓇᕐᓂᓕᓐᓄᑦ ᓇᓗᓇᐃᔭᖅᑕᐅᓯᒪᔪᓄᑦ 

ᑲᒪᒋᒋᐊᓕᓐᓂ ᑎᒍᒥᐊᖅᑕᐅᔪᓂᓗ ᑎᑎᕋᖅᓯᒪᔪᓂ.  

 

ᐃᑲᔪᖅᓯᔪᑦ ᑲᑎᖅᓱᖅᓯᒪᔪᑦ 

ᐅᑯᐊ ᑐᓴᕋᓴᑦᓴᐃᑦ ᐃᓚᒍᑦᓯᐅᑎᓯᒪᒋᐊᓖᑦ ᑐᑦᓯᕋᐅᑎᓄᑦ: 

 ᐊᐅᓚᓂᕐᒥᒃ ᓇᓗᓇᐃᔭᐃᔪᑦ; 

 ᐃᑲᔪᖅᓯᔪᑦ ᐊᐅᓚᓂᕐᒥᒃ (ᐱᖃᓯᐅᑎᑦᓱᑎᒃ ᑎᑎᖅᑲᐃᑦ ᐃᑲᔪᖅᓯᔪᑦ ᐊᒻᒪᓗ/ᐅᕝᕙᓗ ᑕᑯᑦᓴᐅᑎᑦᓯᓂᖅ 

ᑮᓇᐅᔭᓂᒃ ᐊᓯᖏᓐᓃᓐᖔᖅᑐᓂᒃ);  

 ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᐃᑦ (ᐱᖃᓯᐅᑎᑦᓱᑎᒃ ᖃᑦᓯᐅᓂᕋᐃᔪᑦ ᓂᐅᕕᕐᕕᐅᒍᓐᓇᖅᑐᒥᒃ, ᐊᑭᒋᔭᐅᔪᑦ 

ᐅᖓᑖᓃᑦᑐᑦ $10,000 ᐃᑲᔪᖅᑐᖅᑕᐅᒐᔪᓲᑦ ᒪᕐᕉᓐᓄᑦ ᖃᑦᓯᕌᕋᔭᕐᓂᕋᐃᔫᓐᓄᑦ);  

 ᓂᕆᐅᒋᔭᐅᔪᑦ ᐊᓂᒍᖅᐸᑦ; 

 ᓂᕆᐅᒋᔭᐅᔪᑦ ᐃᓅᓯᕐᒨᖓᔪᑦ ᖃᑭᒪᓇᓱᐊᕐᓂᕐᒧᓪᓗ ᑮᓇᐅᔭᖅᑑᑕᐅᔪᓂᒃ; ᐊᒻᒪᓗ 

 ᐃᒻᒥᒃᑯᐊᖅᑎᖅᓯᒪᔪᖅᑎᒍᑦ, ᐊᓯᓕᒫᖏᑦ ᐃᑲᔪᖅᓯᔪᑦ ᑲᑎᖅᓱᖅᑕᐅᓯᒪᒧᑦ ᐊᑑᑎᒋᐊᖏᓪᓗ ᑕᑯᓐᓈᖅᑕᐅᔪᑦ 

ᐊᐅᓚᓂᕐᒥᒃ ᕿᒥᕐᕈᔨᒧᑦ.  

 

ᑭᐅᔾᔪᑎᖃᕈᓐᓇᕐᓂᖅ 

ᑐᑦᓯᕋᖅᑐᑦ ᑐᓂᓯᒋᐊᓖᑦ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ ᐅᑯᐊ ᐱᖃᓯᐅᑎᓗᑎᒃ ᐊᓯᖏᓪᓗ:  r 

 ᐊᔾᔨᖏᑦ ᓇᓕᖅᑲᐃᑦ ᐊᖏᖅᑕᐅᓯᒪᔪᓄᑦ ᐊᐅᓚᓂᕐᒧᑦ ᐊᑭᓕᕆᐊᓕᓐᓄᑦ;  

 ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐊᐅᓚᓂᐅᑉ ᖃᓄᐃᓕᖓᓂᕆᓕᖅᑕᖓᓄᑦ.  

ᐱᑕᖃᕆᐊᓖᑦ ᐊᕐᕌᒍᖅᓯᐅᑎᓄᑦ ᐊᑯᓐᓂᖅᓯᐅᑏᑦ ᐊᐅᓚᓂᕐᒧᑦ ᐅᓂᒃᑳᑦ, ᐱᖃᓯᐅᑎᑦᓱᑎᒃ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ ᑮᓇᐅᔭᓄᑦ ᓇᓕᖅᑲᐃᑦ, ᐱᔭᕆᐊᓖᑦ ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎᒃᑯᑦ 

ᐊᑐᐃᓐᓇᐅᑎᑦᓯᔪᓄᑦ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒥᒃ ᑮᓇᐅᔭᓂᒃ.  

 

ᐊᐃᑦᑑᑕᐅᔪᑦ $50,000 ᐅᖓᑖᓂᓘᓐᓃᑦ ᐱᔭᕆᐊᖃᕐᓂᐊᖅᑐᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᓂᒃ ᑮᓇᐅᔭᓄᑦ 

ᓇᓕᖅᑲᓂᒃ ᐃᓚᒋᔭᐅᓗᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑲᓄᑦ.  

 

ᐅᓂᒃᑳᓕᐅᕆᐊᒃᑲᓐᓂᕆᐊᖃᕐᓃᑦ ᐱᖃᓯᐅᑎᓂᐊᖅᑐᑦ ᑐᓐᖓᕕᖃᕐᓗᑎᒃ ᐊᐅᓚᓂᐅᑉ ᑐᕌᒐᖏᓐᓂᒃ 

ᐃᓗᓕᖅᑐᓂᖏᓐᓂᓪᓗ.  

 

ᐊᑯᓐᓂᖓ 

ᐊᐃᑦᑑᑕᐅᔪᑦ ᐊᑕᐅᓯᐊᑐᐃᓐᓇᕋᔪᓲᑦ, ᐅᓂᒃᑳᓕᐅᕆᐊᖃᖅᓱᑎᒃ ᐊᑯᕐᖓᓐᓂ ᐄᑉᐳᕉᓪ 1 ᐊᒻᒪᓗ ᒫᑦᓯ 31 ᐊᕐᕌᒍᑕᒫᑦ. 

ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ ᐊᖏᖃᑎᒌᒍᑏᑦ ᐅᖓᑖᓅᖓᒍᓐᓇᖅᑐᑦ ᐊᑕᐅᓯᐅᑉ ᐊᕐᕌᒎᑉ.  

ᐅᐃᒍ A: ᐱᒋᐊᖅᐸᓪᓕᐊᓂᖅ, ᓴᖅᑮᓂᖅ ᐃᓕᓐᓂᐊᕐᓂᕐᓗ  

 

ᐱᔾᔪᑕᐅᔪᑦ 

ᐱᒋᐊᖅᐸᐅᓪᓕᐊᓂᕐᒧᑦ, ᓴᖅᑮᓂᕐᒧᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐊᐅᓚᓂᑦᓴᐃᑦ ᐃᑲᔪᖅᑐᐃᔪᑦ ᒐᕙᒪᒃᑯᑦ ᑐᓂᒪᓂᖓᓐᓂᒃ 

ᐳᓚᕋᑦᑐᓕᕆᔨᓄᑦ ᐱᖅᑯᓯᓕᕆᔨᓄᓪᓗ ᐊᑦᑐᐊᓂᖃᖅᑐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᑦᓱᑎᒃ ᑐᓐᖓᕕᐅᒋᐊᓕᒻᒥᒃ 

ᖃᐅᔨᒪᓕᑕᕐᓄᑦ ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐱᕙᓪᓕᐊᓂᐅᔪᑦ ᐱᔭᕆᐅᖅᓴᓂᒃᑯᑦ, ᐊᑦᓱᕉᑎᖃᕐᓂᒃᑯᑦ ᐊᒻᒪᓗ 

ᐊᐅᓚᔾᔭᒋᐊᕈᑎᖃᕐᓂᒃᑯᑦ). ᑖᓐᓇ ᐅᐃᒍ ᐃᑲᔪᖅᑐᐃᔪᖅ ᐱᓇᓱᐊᕐᕕᕋᓛᓂᒃ, ᐃᓄᓐᓂᒃ, ᑎᒥᐅᔪᓂᒃ ᓄᓇᓕᓕᓐᓂᓪᓗ 

ᕿᓂᖅᑐᓂᒃ ᐱᒋᐊᕈᑎᑦᓴᓂᒃ, ᐱᕈᖅᐸᓪᓕᐊᒍᑦᓴᓂᒃ, ᐱᕚᓪᓕᑎᑦᓯᓂᕐᒥᓪᓘᓐᓃᑦ ᖃᐅᑕᒫᑦ ᐱᔨᑦᓯᓂᕐᒥᓂᒃ 

ᐱᕙᓪᓕᐊᑎᑦᓯᓂᕐᒥᓂᓪᓘᓐᓃᑦ ᓴᓇᒍᓐᓇᕐᓂᒥᓂᒃ.  

 

ᐱᒍᓐᓇᖅᑐᑦ ᑐᑦᓯᕋᖅᑐᑦ 

 ᓄᓇᕗᒻᒥ ᐱᓇᓱᐊᕐᕕᕋᓛᑦ ᓚᐃᓴᓐᓯᖃᖅᑐᑦ ᓅᑎᑦᓯᔩᑦ, ᐅᕝᕙᓗ ᐱᒋᐊᖅᐸᓪᓕᐊᒍᒪᔪᑦ ᓅᑎᑦᓯᔨᐅᓂᕐᒥᒃ; 

 ᓄᓇᓕᓖᑦ; 

 ᓴᓇᐅᒐᖅᑏᑦ ᐅᕝᕙᓘᓐᓃᑦ ᓴᓇᐅᒐᖅᑎᐅᖃᑎᒌᑦᑐᑦ; 

 ᓴᓇᐅᒐᕐᓂᓕᕆᓂᕐᒧᑦ ᑎᒥᐅᔪᑦ; ᐊᒻᒪᓗ 

 ᑲᑐᔾᔨᖃᑎᒌᑦ.  

ᐱᔪᓐᓇᖅᑐᑦ ᐊᐅᓚᓂᐅᔪᑦ 

 ᓂᐅᕕᕐᓂᖅ ᓴᓇᔭᑦᓴᓂᒃ, ᓴᓇᓐᖑᐊᕈᑎᓂᒃ ᓱᓇᒃᑯᑎᓂᓪᓗ; 

 ᓴᖅᑮᓂᖅ ᓴᖅᑮᑲᓐᓂᕐᓂᕐᓘᓐᓂᑦ ᑲᔪᓯᒍᓐᓇᖅᑐᓂᒃ ᐱᓇᓱᐊᕐᕕᒻᒥᒃ ᐱᔨᑦᓯᕋᐅᑎᒥᓪᓘᓐᓃᑦ; 

 ᓴᓇᓐᖑᐊᖅᑐᖅ ᓴᓇᐅᒐᕐᕕᒻᒥ; 

 ᓴᓇᐅᒐᕐᓂᕐᒥᒃ ᐃᓕᓐᓂᐊᖅᑐᖅ, ᐃᓕᓐᓂᐊᑎᑦᓯᔪᖅ, ᐃᓕᓐᓂᐊᕐᓃᓪᓗ, ᐱᖃᓯᐅᑎᑦᓱᑎᒃ ᐅᕕᒃᑲᕐᓂᒃ 

ᑐᓐᖓᕕᖃᖅᓱᑎᒃ ᐊᐅᓚᔾᔭᒋᐊᕈᑏᑦ; 

 ᓴᓇᑐᓂᖅ ᐳᓚᕋᑦᑐᓕᕆᓂᕐᒨᖓᔪᓄᑦ ᓴᓇᐅᒐᕐᓄᓪᓗ; 

 ᐳᓚᕋᑦᑐᓕᕆᓂᕐᒥᒃ ᐸᕐᓇᐅᑎᖃᕐᓂᖅ ᑐᑭᒧᐊᑦᑎᑦᓯᓂᕐᓗ; ᐊᒻᒪᓗ 

 ᐱᓇᓱᐊᕐᕕᓕᕆᓂᕐᒧᑦ ᐃᓕᓐᓂᐊᕐᓃᑦ, ᐱᖃᓯᐅᑎᑦᓱᑎᒃ ᓅᑎᑦᓯᔨᓄᑦ ᐃᓕᓐᓂᐊᕐᓂᖅ ᐳᓚᕋᑦᑐᓕᕆᓂᕐᒥ.  

ᐊᑭᓕᖅᑕᐅᒍᓐᓇᖅᑐᑦ 

ᐅᑯᐊ ᐊᑭᓕᕆᐊᓖᑦ ᐊᑭᓕᖅᑕᐅᒍᓐᓇᖅᑐᑦ ᐊᑖᓂ ᐊᐅᓚᓂᐅᑉ:   

 ᓴᓇᔭᑦᓴᐃᑦ, ᓴᓇᕐᕈᑏᑦ, ᓱᓇᒃᑯᑏᓪᓗ; 

 ᓅᑎᑦᓯᔨᓄᑦ ᓇᓪᓕᐅᒃᑯᒫᑦ ᐊᕐᕌᒍᓂ ᓯᕗᓪᓕᖅᐹᓂ ᐊᐅᓚᓂᖃᖅᑎᓪᓗᒍ; 

 ᐃᓕᓐᓂᐊᑎᑦᓯᓂᖅ ᐱᕙᓪᓕᐊᑎᑦᓯᓂᕐᓗ ᓇᓗᓇᐃᔭᖅᓯᒪᔪᒧᑦ ᓱᓇᒃᑯᑎᒧᑦ ᐅᕝᕙᓘᓐᓃᑦ ᓄᓇᓕᓐᓄᑦ 

ᐊᑐᐃᓐᓇᐅᓐᖏᑦᑐᓂᒃ ᓄᓇᕗᒻᒥ ᐳᓚᕋᑦᑐᓕᕆᔨᓂ ᓯᓚᑦᑐᓴᕐᕕᒻᒥᓘᓐᓃᑦ; 

 ᐃᖏᕐᕋᔾᔪᑏᑦ, ᑐᔪᕐᒥᐅᑏᑦ, ᐊᑭᓕᖅᑑᑕᐅᔪᓪᓗ ᐃᓕᓐᓂᐊᑎᑦᓯᔪᓄᑦ ᐃᓕᓐᓂᐊᖅᑐᓄᓪᓗ ᓯᓚᑖᓅᕆᐊᖃᖅᐸᑕ 

ᓄᓇᓕᒻᒥ; 

 ᐃᓕᓐᓂᐊᑎᑦᓯᔫᑉ ᓇᔫᑎᑦᓱᓂᓗ ᓴᓇᐅᒐᖅᑎᐅᑉ ᑮᓇᐅᔾᔭᑦᓵᖏᑦ; ᐊᒻᒪᓗ 

 ᐃᓂᒥᒃ ᐊᑐᖅᑐᐊᕈᑏᑦ.  

ᐊᕐᕕᑕᕐᓂᖅ ᐃᓚᒍᑦᓯᐅᔾᔭᐅᒍᓐᓇᖅᑐᑦ ᐱᒍᓐᓇᖅᑐᑦ ᐊᐅᓚᓂᖓᓐᓄᑦ ᐃᓘᓐᓈᒍᑦ ᐊᑭᓕᕆᐊᓕᖏᓐᓂᒃ, ᑭᓯᐊᓂ 

ᐱᔾᔪᑎᑐᐊᖑᒍᓐᓇᓐᖏᑦᑐᖅ ᐊᐅᓚᓂᕐᒧᑦ.   

ᐊᑭᓕᖅᑕᐅᒍᓐᓇᓐᖏᑦᑐᑦ 

 ᓇᔫᑎᒍᒻᒪᓯᐊᕐᓂᖏᑦ ᐃᓕᓐᓂᐊᖅᑐᑦ; ᐊᒻᒪᓗ 



ᐊᖏᖅᑕᑦ: ᒪᐃ 2017  ᒪᑉᐱᒐᖅ 10 ᐅᑯᓇᓂ 13 

ᐃᓱᓕᕝᕕᑦᓴᖅ: ᒪᐃ 31, 2022              

 ᐊᑭᓖᒃᑲᓐᓂᕈᑕᐅᔪᑦ ᐊᑭᒋᔭᐅᔪᓄᑦ ᑮᓇᐅᔭᖃᖅᑎᑦᓯᒍᑕᐅᔪᓄᑦ ᐊᓯᖏᑦᑎᒍᑦ ᑮᓇᐅᔭᖃᑦᖅᑎᑦᓯᓂᕐᒥᒃ 

ᒪᓂᒪᑎᑦᓯᔪᓄᑦ ᒐᕙᒪᒃᑯᓐᓂ ᒐᕙᒪᐅᓐᖏᑦᑐᓂᓗ ᑎᒥᐅᔪᓂ.   

 

ᖃᑦᓯᐅᓂᖏᑦ 

 ᒥᑭᓂᖅᐹᖏᑦ ᐊᐃᑦᑑᑕᐅᔪᑦ $1,000. 

 ᐅᖓᑖᓅᕆᐊᖃᓐᖏᑦᑐᖅ ᐊᕐᕌᒍᒥ ᐊᐅᓚᓂᕐᒧᑦ $35,000. 

ᓴᓇᐅᒐᖅᑏᑦ ᐃᑲᔪᖅᓯᒋᐊᓖᑦ ᐊᑖᓂᐊᓐᖏᑦᑐᖅ 10% ᐊᐅᓚᓂᕐᒧᑦ ᐊᑭᓕᕆᐊᓕᓐᓄᑦ ᑮᓇᐅᔭᖃᖅᑎᑦᓯᒍᑕᐅᔪᓄᑦ. 

ᐊᓯᓕᒫᖏᑦ ᑐᑦᓯᕋᖅᑐᑦ ᐃᑲᔪᖅᓯᒋᐊᓖᑦ 20%−ᓂᒃ ᐊᑭᒋᔭᐅᔪᓄᑦ ᓇᐅᑐᐃᓐᓇᕐᒧᑦ ᐊᐅᓚᓂᕐᒧᑦ 

ᑮᓇᐅᔭᖃᖅᑎᑦᓯᒍᑕᐅᔪᒧᑦ. ᐱᖃᓯᐅᑎᒍᓐᓇᖅᑐᑦ ᑮᓇᐅᔭᑎᒎᓐᖏᑦᑐᑦ ᐃᑲᔫᑕᐅᔪᑦ ᐅᕝᕙᓗ ᑮᓇᐅᔭᑎᒍᑦ ᐃᑲᔫᑕᐅᔪᑦ.  

ᑲᑎᑦᓱᑎᒃ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐊᐅᓚᓂᐅᔪᓄᑦ ᐱᔪᓐᓇᖅᑐᑦ ᐊᑖᓂ ᐱᔪᓐᓇᖅᑐᑦ ᐊᐅᓚᓃᑦ “ᓂᐅᕕᕐᓂᖅ 

ᓴᓇᔭᑦᓴᓂᒃ, ᓴᓇᐅᒐᕈᑎᑦᓴᓂᒃ, ᓱᓇᒃᑯᑎᓂᓪᓗ” ᐅᖓᑖᓅᕆᐊᖃᓐᖏᑦᑐᖅ $200,000 ᐊᕐᕌᒍᒥ.  

ᐅᐃᒍ B: ᓴᓇᔭᓄᑦ ᐱᕙᓪᓕᐊᓂᖅ ᒪᓂᒪᑎᑦᓯᓂᕐᓗ 

 

ᐱᔾᔪᑕᐅᔪᖅ 

ᓴᓇᔭᓄᑦ ᐱᕙᓪᓕᐊᓂᖅ ᒪᓂᒪᑎᑕᐅᔪᓄᓪᓗ ᐅᐃᒍ ᐃᑲᔪᖅᑐᖅᑐᖅ ᒥᓂᔅᑕᐅᕕᐅᑉ ᑐᓂᒪᓂᖃᕐᓂᖓᓂᒃ 

ᐱᕙᓪᓕᐊᑎᑦᓯᓂᕐᒥᒃ ᓄᓇᕗᒻᒥ ᓴᓇᐅᒐᕐᓂᒃ, ᐱᖅᑯᓯᕐᒥᒃ, ᐳᓚᕋᑦᑐᓕᕆᓂᕐᒨᖓᔪᓂᓪᓗ. ᐅᓇ ᐅᐃᒍ 

ᐊᑐᐃᓐᓇᐅᑎᑦᓯᒍᑎ ᐃᑲᔫᑎᓂᒃ ᓄᓇᕗᒻᒥ ᐱᓇᓱᐊᕐᕕᕋᓛᓄᑦ, ᑎᒥᐅᔪᓄᑦ, ᐃᓄᓐᓄᑦ, ᓄᓇᓕᓕᓐᓄᓪᓗ 

ᓇᓗᓇᐃᖅᓯᓯᒪᔪᓄᑦ ᐱᔭᐅᒍᓇᕐᓂᒃ ᓴᓇᐅᒐᕐᓂᒃ ᒪᓂᒪᑎᑦᓯᓂᐅᒍᓐᓇᕐᑐᓂᓪᓗ.  

 

ᐱᒍᓐᓇᖅᑐᑦ ᑐᑦᓯᕋᖅᑐᑦ 

 ᓄᓇᕗᒻᒥ ᐱᓇᓱᐊᕐᕕᕋᓛᑦ ᓚᐃᓴᓐᓯᖃᑦᑐᑦ ᐳᓚᕋᑦᑐᓕᕆᓂᕐᒧᑦ ᓅᑎᑦᓯᔨᐅᓪᓗᑎᒃ ᓚᐃᓴᓐᓯᖃᖅᑐᑦ 

ᐳᓚᕋᑦᑐᓕᕆᓂᕐᒧᑦ ᑎᒥᐅᔪᑦ ᓄᓇᓕᓕᓐᓂ; ᐊᒻᒪᓗ  

 ᓴᓇᐅᒐᖅᑑᑦ, ᓴᓇᐅᒐᖅᑎᐅᖃᑎᒌᑦᑯᓪᓗ; ᐊᒻᒪᓗ 

 ᑲᑐᔾᔨᖃᑎᒌᑦ.  

 

ᐱᒍᓐᓇᖅᑐᑦ ᐊᐅᓚᓂᐅᔪᑦ 

 ᑲᑐᔾᔨᖃᑎᒌᓐᓂᒃᑯᑦ ᐊᐅᓚᔾᔭᒋᐊᕈᑕᐅᔪᑦ ᐱᖃᓯᐅᑎᑦᓱᑎᒃ ᐊᑕᐅᓯᐅᓐᖏᑐᖅ ᓴᓇᐅᒐᖅᑎ 

ᓇᓪᓕᑐᐃᓐᓇᖏᓐᓂᒃ ᐱᖅᑯᓯᕐᒨᖓᔪᓄᑦ ᐳᓚᕋᑦᑐᓕᕆᔩᑦ; 

 ᓄᓇᓕᓐᓂᒃ ᐃᓚᐅᑎᑦᓯᓂᖅ ᐱᕙᓪᓕᐊᑎᑦᓯᓂᕐᓗ. ᐱᖃᓯᐅᑎᒍᓐᓇᖅᑐᖅ ᓄᓇᓕᓐᓂ ᐳᓚᕋᑦᑐᓕᕆᓂᕐᒧᑦ 

ᑐᑭᒧᐊᑦᑎᓯᔨᒥᒃ ᐃᖅᑲᓇᐃᔭᖅᑎᑖᕐᓂᖅ, ᐱᕙᓪᓕᐊᑎᑦᓯᓂᖅ ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑎᓂᒃ, ᐅᕝᕙᓗ ᐃᑲᔪᕐᓂᖅ 

ᐸᕐᓇᑕᐅᓂᖏᓐᓄᑦ ᐳᓚᕋᑦᑏᑦ ᐅᒥᐊᕐᔪᐊᒃᑯᑦ ᓂᐅᕐᕈᓂᖏᓐᓂᒃ; 

 ᐱᕙᓪᓕᐊᑎᑦᓯᓂᕐᒧᑦ ᒪᓂᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎᓂᒃ; 

 ᑕᑯᑦᓴᐅᑎᑦᓯᓃᑦ, ᐳᓚᕋᑦᑐᓄᑦ ᑕᑯᑦᓴᐅᑎᑦᓯᓃᑦ, ᓇᔫᑎᓄᖅ ᑕᑯᑦᓴᐅᑎᑦᓯᔪᓄᑦ; 

 ᒪᓂᒪᑎᑦᓯᓂᖅ ᐳᓚᕋᑦᑐᓕᕆᓂᒃᑯᑦ ᐊᐅᓚᓂᐅᔪᓂᒃ, ᓴᓇᐅᒐᕐᓂᒃ ᑕᑯᔪᒥᓇᖅᑐᓂᓪᓗ; 

 ᓴᓇᓯᒪᔪᓄᑦ ᐱᕙᓪᓕᐊᓂᖅ ᐱᕚᓪᓕᕈᑎᑦᓴᐃᓪᓗ, ᐱᖃᓯᐅᑎᑦᓱᑭᒃ ᐴᖅᑲᖅᓯᒪᔪᓂᒃ ᒪᓂᒪᑎᑦᓯᓂᖅ; ᐊᒻᒪᓗ 

 ᑎᑎᕋᖅᑕᐅᓂᖅ.  

ᐊᑭᓕᖅᑕᐅᒍᓐᓇᖅᑐᑦ 

ᐅᑯᐊ ᐊᑭᓕᖅᑐᕆᐊᓖᑦ ᐊᑭᓕᖅᑕᐅᒍᓐᓇᖅᑐᑦ ᐊᐅᓚᓂᐅᑉ ᐃᓗᐊᓂ: 

 ᓂᐱᓕᐅᕆᕕᒻᒥ ᓂᐱᓕᐅᕆᓂᕐᒧᑦ, ᓂᐱᓕᐅᕆᓂᖅ, ᑲᑎᑎᕆᓂᕐᒧᑦ ᐊᒻᒪᓗ ᓇᑲᑎᕆᓂᕐᒧᑦ ᐊᑭᒋᔭᐅᔪᑦ; 

 ᓇᓗᓇᐃᔭᖅᓯᒪᔪᑦ ᐱᔨᑦᓯᕋᐅᑏᑦ ᒪᓂᒪᑎᑦᓯᓂᕐᒧᑦ (ᐃᑭᐊᖅᑭᕕᒃᑯᑦ, ᖃᕆᑕᐅᔭᐃᑦ ᐱᕙᓪᓕᐊᑎᑕᐅᓂᖏᑦ 

ᐅᐊᔭᒨᖅᑐᓂᓪᓗ ᐊᑐᕐᓂᖅ ᑕᑯᑦᓴᐅᑎᑦᓯᔪᓂᒃ ᐳᓚᕋᑦᑐᓕᕆᓂᕐᒥᒃ ᐊᒻᒪᓗ/ᐅᕝᕙᓗ ᐱᖅᑯᓯᕐᓅᖓᔪᓂᒃ 

ᓴᓇᐅᒐᕐᓂᒃ), ᐱᖃᓯᐅᑎᑦᓱᓂ ᐱᕚᓪᓕᑎᑦᓯᓂᖅ ᒪᓂᒪᑎᑕᐅᔪᑦ ᐅᓂᒃᑳᖑᓂᖏᓐᓂᒃ; 

 ᐱᕙᓪᓕᐊᑎᑕᐅᓂᖏᑦ ᑐᓴᐅᒪᑎᑦᓯᔾᔪᑏᑦ (ᐱᓇᓱᐊᕐᕕᒻᒧᑦ ᑎᑎᖅᑲᖁᑏᑦ, ᐅᖃᓕᒫᒐᕋᓛᑦ, ᑐᓴᕈᑎᑦᓴᐃᑦ, 

ᐅᓂᒃᑳᓕᐊᖑᓯᒪᔪᑦ); 

 ᐊᓯᖏᑦ ᓴᓇᐅᒐᕐᓂᒃ ᐳᓚᕋᑦᑐᓕᕆᓂᕐᒥᓪᓗ ᒪᓂᒪᑎᑦᓯᓂᐅᔪᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᕐᓂ; ᐊᒻᒪᓗ 

 ᐳᓚᕋᑦᑐᓕᕆᓂᕐᒥᒃ ᐸᕐᓇᐅᑎᖃᕐᓂᖅ ᐊᐅᓚᓂᕐᒥᓪᓗ ᐊᐅᓚᑦᓯᓂᕐᒥᒃ.   

ᐊᕐᕕᑕᕐᓂᖅ ᐃᓚᒋᔭᐅᒍᓐᓇᖅᑐᑦ ᐱᒍᓐᓇᖅᑐᓄᑦ ᐊᐅᓚᓂᐅᔪᒧᑦ ᐃᓘᓐᓇᐃᓐᕗᑦ ᐊᑭᓕᕆᐊᓕᓐᓄᑦ, ᑭᓯᐊᓂ 

ᐱᔾᔪᑎᐊᖑᒋᐊᖃᓐᖏᑦᑐᖅ ᐊᐅᓚᓂᕐᒧᑦ.  

ᐊᑭᓕᖅᑕᐅᒍᓐᓇᓐᖏᑦᑐᑦ 

 ᑲᑎᒻᒪᐅᓯᐊᑦ ᐅᕝᕙᓗ ᓴᓇᐅᒐᖅᑏᑦ ᐊᑭᖏᑦ; 

 ᐱᒻᒪᕆᐅᑎᕋᓛᑦ; 

 ᑎᑎᕋᖅᑕᐅᓯᒪᓂᖏᑦ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᐊᐅᓚᓂᐅᔪᑦ; ᐊᒻᒪᓗ 

 ᑮᓇᐅᔭᖃᖅᑎᑦᓯᑲᓐᓂᕐᓂᖅ ᐊᓯᖏᑦᑎᒍᑦ ᑮᓇᐅᔭᖃᖅᑎᑦᓯᔩᑦ ᒪᓂᒪᑎᑕᐅᔪᑦ ᒐᕙᒪᒃᑯᓐᓄᑦ  

ᒐᕙᒪᐅᓐᖏᑦᑐᓄᓪᓘᓐᓃᑦ ᑎᒥᐅᔪᓄᑦ.  

ᖃᑦᓯᐅᓂᖏᑦ 

 ᐊᑖᓃᓐᖏᑦᑐᑦ ᐊᐃᑦᑑᑕᐅᔪᑦ $5,000. 

 ᐅᖓᑖᓅᓐᖏᑦᑐᖅ ᐊᑐᓂᑦ ᐊᐅᓚᓂᐅᔪᑦ ᐊᕐᕌᒍᑕᒫᑦ $100,000. 

ᓴᓇᐅᒐᖅᑏᑦ ᐃᑲᔪᖅᓯᒋᐋᓖᑦ ᐊᑖᓂᐅᓐᖏᑦᑐᖅ 10% ᐊᐅᓚᓂᕐᒧᑦ ᐊᑭᒋᔭᐅᔪᓄᑦ ᑮᓇᐅᔭᖃᖅᑎᑦᓯᒍᑕᐅᔪᓄᑦ. 

ᐃᓘᓐᓇᑎᒃ ᐊᓯᓕᒫᖏᑦ ᑐᑦᓯᕋᖅᑐᖅ ᐃᑲᔪᖅᓯᒋᐊᓖᑦ ᐊᑖᓂᐅᓐᖏᑦᑐᖅ 20% ᐊᑭᒋᔭᐅᔪᑦ ᓇᐅᑐᐃᓐᓇᕐᒧᑦ 

ᐊᐅᓚᓂᐅᔪᒧᑦ ᑮᓇᐅᔭᖃᖅᑎᑦᓯᒍᑕᐅᔪᒧᑦ. ᐱᖃᓯᐅᑎᒍᓐᓇᖅᑐᑦ ᑮᓇᐅᔭᑎᒎᓐᖏᑦᑐᖅ ᐃᑲᔫᑕᐅᔪᑦ 

ᑮᓇᐅᔭᐅᓗᑎᓪᓘᓐᓃᑦ.  

ᐅᐃᒍ C: ᐊᐅᓚᔾᔪᑎᓄᑦ ᐱᕚᓪᓕᕈᑕᐅᔪᑦ 

 

ᐱᔾᔪᑕᐅᔪᖅ 

ᐊᐅᓚᔾᔪᑎᓄᑦ ᐱᕚᓪᓕᕈᑎᑦᓴᓄᑦ ᐅᐃᒍ ᐃᑲᔪᖅᓯᔪᖅ ᐊᐅᓚᔾᔪᑏᑦ ᐱᕙᓪᓕᐊᑎᑕᐅᓂᖏᓐᓂᒃ ᐃᓚᑦᓯᐅᑎᓂᐊᖅᓱᓂᓗ 

ᐊᑑᑎᖃᕐᓂᖏᓐᓄᑦ ᐱᖅᑯᓯᓕᕆᓂᐅᑉ ᐳᓚᕋᑦᑐᓕᕆᓂᐅᓪᓗ. ᑮᓇᐅᔭᖃᖅᑎᑕᐅᓂᖅ ᑐᕌᒐᖃᖅᑐᖅ ᐱᓇᓱᐊᕐᕕᕋᓛᓂᒃ, 

ᓴᓇᐅᒐᕐᕕᓐᓂᒃ, ᓄᓇᓕᓕᓐᓂᒃ, ᐊᓯᖏᓐᓂᓪᓗ ᑎᒥᐅᔪᓂᒃ ᐃᑲᔪᖅᑐᐃᓂᐊᖅᓱᑎᓪᓗ ᓄᓇᓕᓐᓂ ᐳᓚᕋᑦᑐᓕᕆᕖᑦ 

ᐱᕚᓪᓕᖅᑎᑕᐅᓂᖏᓐᓄᑦ ᐋᖅᑭᑦᑕᐅᓂᖏᓐᓄᓪᓗ ᑕᑯᑦᓴᐅᑎᑦᓯᕕᑦᓴᐃᑦ ᓴᓇᐅᒐᕐᓂᒃ.  

ᐱᒍᓐᓇᖅᑐᑦ ᑐᑦᓯᕋᖅᑐᖅ 

 ᐳᓚᕋᑦᑎᓄᑦ ᑐᔪᕐᒥᕖᑦ; 

 ᓄᓇᓕᓖᑦ; 

 ᑲᑐᔾᔨᖃᑎᒌᑦ; ᐊᒻᒪᓗ 

 ᓴᓇᐅᒐᖅᑎᐅᖃᑎᒌᑦᑐᑦ ᐊᑐᖃᑎᒌᑉᐸᑦᑐᑦ ᓴᓇᓐᓇᕕᓐᓂᒃ ᓴᖅᑮᒍᒪᔪᓪᓘᓐᓃᑦ ᓴᓇᕕᑦᓴᒐᓚᒻᒥᒃ.   

ᐱᒍᓐᓇᖅᑐᑦ ᐊᐅᓚᓂᐅᔪᑦ 

 ᐱᕙᓪᓕᐊᑎᑦᓯᓂᖅ ᓄᑖᓂᒃ ᓴᓇᒋᐊᕐᓂᖅ/ᓄᑖᕈᖅᑎᕆᓂᖅ ᑕᕝᕙᐅᔪᓂᒃ ᓴᓇᐅᒐᕐᓅᖓᔪᓂᒃ, ᐱᖅᑯᓯᕐᒧᑦ 

ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᐋᖅᑭᐅᒪᔾᔪᑎᓄᑦ; 

 ᐱᕚᓪᓕᑎᑦᓯᓂᖅ ᐳᓚᕋᑦᑐᓕᕆᕕᓐᓂᒃ ᐊᒻᒪᓗ ᐳᓚᕋᑦᑎᓂᒃ ᑐᓐᖓᓱᑦᑎᑦᓯᔾᔪᑎᓂᒃ ᑎᑎᖅᑲᓂᒃ ᓄᓇᕗᒻᒥ ᒥᕝᕕᓐᓂ; 

 ᓄᓇᓕᓐᓂᒃ ᑲᔾᔮᓇᓕᖅᑎᕆᓂᖅ; ᐊᒻᒪᓗ 

 ᓴᖅᑮᓂᖅ ᓴᓇᐅᒐᕐᓂᒃ ᑕᑯᑦᓴᐅᑎᑦᓯᕕᑦᓴᓂᒃ ᐃᓄᖃᐅᖅᐸᑦᑐᓂ.  

ᐊᑭᓕᖅᑕᐅᒍᓐᓇᖅᑐᑦ 

ᐅᑯᐊ ᐊᑭᓕᖅᑐᕆᐊᓖᑦ ᐊᑭᓕᖅᑕᐅᒍᓐᓇᖅᑐᑦ ᐊᐅᓚᓂᐅᑉ ᐊᑖᓂ: 

 ᐱᒻᒪᕆᐅᑎᓅᖓᔪᑦ ᐊᑭᓕᖅᑐᕆᐊᓖᑦ ᐱᕙᓪᓕᖅᑎᑕᐅᓗᑎᒃ ᐃᓪᓗᐃᑦ ᐊᑐᐃᓐᓇᐅᑎᑕᐅᔪᑦ ᐳᓚᕋᑦᑎᓄᑦ; 

 ᐊᑭᒋᔭᐅᔪᑦ ᓴᓇᒋᐊᕆᐊᓕᓐᓄᑦ, ᓴᓇᒋᐊᓕᓐᓄᑦ, ᐅᕝᕙᓗ ᐊᑦᑕᓇᑦᑕᐃᓕᓂᕐᒧᑦ ᓄᑖᖁᕆᐊᖅᑕᐅᔪᓄᑦ 

ᐃᓄᓐᓄᑦ ᐅᐸᒐᐅᔪᓂ; ᐊᒻᒪᓗ 

 ᐊᑭᒋᔭᐅᔪᑦ ᐱᕙᓪᓕᐊᑎᑦᓯᓂᕐᒧᑦ, ᓴᓇᓂᕐᒧᑦ ᐋᖅᑭᑦᓱᐃᓂᕐᒧᓪᓗ ᐃᓄᓐᓅᖓᔪᓄᑦ ᑕᑯᑦᓴᐅᑎᑦᓯᕕᑦᓴᓂᒃ.  

ᐊᕐᕕᑕᕐᓂᖅ ᐃᓚᒋᔭᐅᒍᓐᓇᖅᑐᖅ ᐱᒍᓐᓇᖅᑐᑦ ᐊᐅᓚᓂᖏᓐᓅᖓᔪᓄᑦ ᐃᓘᓐᓇᐃᓐᓄᑦ ᐊᑭᒋᔭᐅᔪᓄᑦ, ᑭᓯᐊᓂ 

ᐊᐅᓚᓂᓪᓗᐊᑕᐅᒍᓐᓇᓐᖏᑦᑐᖅ.  

ᐊᑭᓕᖅᑕᐅᒍᓐᓇᓐ ᖏᑦᑐᑦ 

 ᐊᐅᓪᓛᖅᑎᑕᐅᓂᖏᑦ ᑮᓇᐅᔭᖃᖅᑎᓯᓂᐅᔪᑦ ᑕᕝᕙᐅᔪᓄᑦ ᐊᐅᓚᔾᔪᑎᓄᑦ; ᐊᒻᒪᓗ 

 ᑮᓇᐅᔭᖃᖅᑎᑕᐅᒃᑲᓐᓂᕐᓂᒃ ᐊᑭᒋᔭᐅᔪᓄᑦ ᑮᓇᐅᔭᖃᖅᑎᑕᐅᔪᓄᑦ ᐊᓯᖏᑦᑎᒍᑦ ᒪᓂᒪᑎᑕᐅᔪᑦ 

ᑮᓇᐅᔭᖃᖅᑎᑦᓯᓂᐅᒍᓐᓇᖅᑐᑎᒍᑦ ᒐᕙᒪᓄᑦ ᒐᕙᒪᐅᓐᖏᑦᑐᓄᓪᓗ ᑎᒥᐅᔪᓄᑦ.  

ᖃᑦᓯᐅᓂᖏᑦ 

 ᐊᑖᓂᐅᓐᖏᑦᑐᖅ ᐊᐃᑦᑑᑕᐅᔪᑦ $25,000 (ᐳᓚᕋᑦᑎᓄᑦ ᑐᔪᕐᒥᕖᑦ, $50,000). 

 ᐅᖓᑖᓅᕈᓐᓇᓐᖏᑦᑐᑦ ᐊᐅᓚᓂᐅᔫᑉ ᐊᕐᕌᒍᑕᒫᑦ $100,000. 

ᑐᑦᓯᕋᖅᑐᓕᒫᑦ, ᐋᒡᒐᐅᒐᓗᐊᖅ ᐳᓚᕋᑦᑎᓄᑦ ᑐᔪᕐᒥᕕᓐᓄᑦ, ᐃᑲᔪᖅᓯᒋᐊᓖᑦ ᐊᑖᓂᐅᓐᖏᑦᑐᖅ 20% ᐊᑭᓕᕆᐊᓕᓐᓄᑦ 

ᓇᐅᑐᐃᓐᓇᕐᓄᑦ ᐊᐅᓚᓂᐅᔪᓄᑦ ᑮᓇᐅᔭᖃᖅᑎᑦᓯᒍᑕᐅᔪᓄᑦ. ᐱᖃᓯᐅᑎᑐᐃᓐᓇᕆᐊᓖᑦ ᑮᓇᐅᔭᐅᓐᖏᑦᑐᑎᒍᑦ 

ᐃᑲᔫᑏᑦ ᑮᓇᐅᔭᑎᒍᓪᓘᓐᓃᑦ.  

ᐳᓚᕋᑦᑎᓄᑦ ᑐᔪᕐᒥᕖᑦ ᐃᑲᔪᖅᓯᒋᐊᓖᑦ ᐊᑖᓂᐅᓐᖏᑦᑐᖅ 50% ᐊᑭᓕᕆᐊᓖᑦ.  ᐃᓚᒋᔭᐅᓐᖏᑦᑐᖅ 

ᑮᓇᐅᔭᐅᓐᖏᑦᑐᑎᒍᑦ ᐃᑲᔫᑏᑦ.  


